
ҚАЛА
Кәсіпорындар мен 

ұйымдар үшін 6 айға 5827,65 тг
Жеке жазылушылар үшін 6 айға 3079,65 тг

Санаты
«Қазпошта» АҚ каталогы бойынша

АУДАН /АУЫЛ
Кәсіпорындар мен

 ұйымдар үшін 6 айға 5891,70 тг
Жеке жазылушылар үшін 6 айға 3083,70 тг

Ішкі мәдениет іркіле бере ме?
Қарағанды, шыны керек, тазалығымен тамсандыра алмайды. Экологиялық мәдени-

етімен мақтана алмайды. Қарағанды дегенде, тас қала емес,  сонда күнелткен тұрғындарды 
айтамыз. Жұртшылықтың  тазалыққа деген «көзқарасы» қар ерігенде мәлім болады. Алты 
ай қыста не жеп, не ішкеніміз жайрап жатар еді. Негізі, өндірістік залалды өлшеп-екшеген 
арнайы құзырлы орындар бар. Сол тұрғыда қарекет қылары және бар. Біздің айтпағымыз 
– «өзіміздің қалдықтар» туралы. Маңайымызды ағызып тастап, ортасында «ойсыз» оты-
ратын «олақтығымыз» хақында. Мүмкін «салақтығымыз» шығар. Тазалық түсінігінің та-
мыры терең. Бұл арада – рухани һәм әрі  тура мағынадағы тазалық. Алдыңғысы әркімнің 
өре-деңгейіне тікелей қатысты. Соңғысы – ішкі мәдениет пен ішкі цензураға тәуелді. Бұл 
турасына келгенде ұяттымыз. Ішкі мәдениетіміздің тым-тым «бәкенелігін» әзірге жеңер 
амал табылмай келеді. Сәуірде басталған республикалық «Таза Қазақстан» акциясында 
тонналап шыққан қоқыс – соның бұлтартпас дәлелі емес дей алмаймыз... 

Қызғалдақ АСҚАРҚЫЗЫ,
«Ortalyq Qazaqstan»

Өткен айдың соңында аурухана 
хирургтары Қарқаралы қаласының 55 
жастағы тұрғыны Мартбек Қанафинға 
ота жасап, оң жақ өкпенің төменгі бөлі-
гіндегі ісіктерді алып тастады. Опера-
ция визуализация сапасын жақсартқан 
және пациенттің қауіпсіздігін қамта-
масыз ететін бейнежабдықты қолдану 
арқылы жүзеге асырылады. Ол аз жа-
рақатты болып табылады. 

– Осы уақытқа дейін бірқалып-
ты өмір сүрдім және денсаулығымда 
шағым болған жоқ. Жөтел мен ентігу 
осы жылдың сәуірінен басталды. Сол 
себептен де тұрғылықты жерімдегі 
дәрігерлерге жүгіндім. Олар флюо-
рография жасап, өкпе патологиясын 
анықтап, онкологқа жіберді. Мұнда қо-
сымша тексеруден өткізіп, келесі күні 
ота жасады, – дейді  Мартбек Қанафин.

Мамандар отадан кейінгі оңалту ке-
зеңі ұзаққа созылмайтынын айтады. 

– Науқастар көп ұзамай қалып-
ты өмірге қайта оралады, – дейді бас 
және мойын ісіктері бөлімінің меңге-
рушісі Ерғали Шәуенов. – Мұндай опе-
рацияларды жасау кеуде хирургиясы 
бөліміндегі дәрігерлердің көп жылдық 
тәжірибесі мен үнемі дайындығы арқа-
сында мүмкін болып отыр. Айта кетер-
лігі, біздің ауруханада өткен жылы 100-
ден астам, биыл 35-ке жуық осындай 
бірегей ота жасалды. 

Қатерлі ісік ауруын ерте анықтау 
үшін медициналық сақтандыру қоры 
тұрғындарға уақытылы скринингтік 
және профилактикалық тексерулерден 
өтуді ұсынады. Қарағанды облысында 
2024 жылға медициналық сақтандыру 
қорынан ересек тұрғындарды медици-
налық және онкологиялық ауруларды 
ерте анықтауға арналған скринингтік 
тексерулерге 2 млрд. теңгеден астам қа-
ражат бөлу жоспарлануда.

● МЕДИЦИНАЛЫҚ САҚТАНДЫРУ 

Онкологияда
жаңа әдіс 

Жаһан мамандары онкология-
лық ауруларды емдеуге, оның ішін-
де, өкпе ісігін емдеуде жаңа әдіс-
терді игеріп жатыр. Бұл аурудан 
құтылуға мүмкіндік беретін жалғыз 
радикалды әдіс – хирургиялық. 
Қатерлі ісіктерді емдеудің жаңа әді-
стері оң нәтижеге жету мүмкіндігін 
арттырады. Қарағанды қаласының 
№3 көпсалалы ауруханасында тез 
қалыпқа келуге көмектесетін жаңа 
технологиялар енгізілуде.

Жансая ОМАРБЕК,
«Ortalyq Qazaqstan»

Қарағанды аймағының  экологиясы ең 
асқынған аймақтың бірі екенін ежіктеп 
жату – артық. Өндіріс орындарының көп-
теп шоғыр лануы-ақ  біраз жайттан еркін 
хабар береді. Жалпы, ғалымдар табиғатқа 
келетін зиянды әлдеқашан жіліктеп, бөліп 
тастаған. Әуелгісі – өндірістік қалдықтар. 
Одан кейінгісі – тұрмыстық қатты қал-
дықтар. Қарағандының  екеуінен  жа-
рылқанғаны  шамалы еді. 

Шындығында, осы күні адам дардан  

ішкі мәдениетті жиі із дейміз. Ол да ізде-
ген сайын табы ла қоймайды. Ішкі цензура 
да жоғалып кеткен. Ненің жөн, ненің жөн-
сіз екенін айыру содан да кемшін. 

Ішкі мәдениеттің жұтаңды ғы нан 
балконнан қоқыс лақтыру, отыр ған  ор-
нымызды шашып-төгіп кете бару, үйдің 
кіре берісіне, я ау ласына пакет-пакет 
қоқысты қал дыру, түзу тұрған аялдама 
орын  дығын отын қылу, не аялда маның 
әйнегін күлпарша ету, саябақтағы 
сәкілерді жұлып алу, тағысын-тағы 
осындай оспадар әрекеттерге көзіміз 
үйреніп, етіміз өліп кеткен-ді.  Ішкі цен-

зурадан мақұрымдық  сөйтіп ішкі мәде-
ниетсіздікпен «мәмілеге» келіп алғаны. 

– Жалпы, рұқсат етілмеген полигон-
дарды жоюдағы проблемалардың бірі – 
олардың қайта пайда болуы. Оған қоса, 
бұрыннан бар ірі рұқсат етілмеген қоқыс 
орындарының ұлғаюы. Олардың қалыпта-
суы мен «өсуіне» жол бермеу үшін рейдтік 
шараларды, стихиялық қоқыс орындарында  
рейдтік шараларды ұлғайту,  бейнебақылау 
орнату қажет. Бұл ұсыныс облыс әкімдік-
терімен өткен кеңестерде бірнеше рет ай-
тылды, – дейді  экология департаменті.

ның тұжырымдамасы – гүлденген 
бақ. Бүгінде Тәуелсіздіктің 10 жыл-
дығы атындағы этнопаркте 500-ге 
жуық көшет егілді, – деді Бақтияр 
Омарханов.

Ал, инновациялық экологиялық 
шешімдер мен жауапкершілік үшін 
«Эко кәсіпкер» номинациясында 
ВioНumusKZ ғылыми-білім беру 
орталығы мен «Maker» ЖШС мара-
патталды. Соңғы үш жылда Maker 
кәсіпорнының аумағында 420-дан 

астам көшет егіліп, су қоймасын 
балықтандыру жүргізіліп жатыр.

– Қарағанды қаласы әкімінің 
1,5 млн. теңге грантына BioНumus 
ғылыми-білім беру орталығын 
аштық. Бүгінде орталық эколо-
гиялық таза өнім өсіріп, жасыл 
тыңайтқыштар шығарады. Жобам-
ның мақсаты – өскелең ұрпақты 
ғылыммен айналысуға ынталанды-
ру және қазірдің өзінде барлық са-
лаларда экологиялық игілік туралы 

Табиғат жанашырлары марапатталды 
Қарағанды облысының 

кә сіпкерлер палатасы «Эко-    
амбассадор», «Экомеценат» 
және «Эко кәсіпкер» номина-
цияларының жеңімпазда рын 
жариялады. «Таза Қа зақс тан» 
экологиялық ак циясын бел-
сенді қолдаған кәсіпкерлер 
арасында өткен байқауға бар-
лығы 30 өтінім келіп түскен. 
Ал, шешімді арнайы құрылған 
комиссия қабылдады. 

Салтанат ІЛИЯШ,
«Ortalyq Qazaqstan»

«Экоамбассадор» номинация-
сы бойынша «Creative & Innovation 
institute» қоғамдық қорының бас-
шысы Ирина Харитонова және 
«ПрофКрас» ЖШС директоры 
Бақтияр Омарханов үздік атанды.

– 2020 жылдан бүгінгі күнге 
дейін қала тұрғындарымен бірге 
#АғашЕкЖақсыДемал халық жоба-
сын жүзеге асырып келемін. Жоба-

ойлану, – деді орталықтың басшы-
сы Арайлым Серікбай.

Аймақтың экомеценаты атағы-
на «Kazakhmys Smelting» ие болды. 
Компания жыл сайын ағаш отырғы-
зып қана қоймай, Балқаш көлін ба-
лықтандырумен айналысады және 
экологиялық акцияларға қатысады.

– Биыл қала үшін 3700 кө-
шет сатып алдық. «Таза жағалау» 
акция сын үнемі қолдаймыз, рұқ-
сат етілмеген қоқыс үйінділерін 
жою жұмыстарын жүргіземіз, 
экобокстар орнатамыз, – дей-
ді «Kazakhmys Smelting» ЖШС 
Балқаш мыс балқыту зауытының 
директоры Айдар Түсіпбеков. 

Жеңімпаздар сыйлықтармен 
жә не дипломдармен марапатталды.

Ол су тасқыны кезеңінде Солтүстік 
Қазақстан облысында  аумақтарды су 
басу кезінде авариялық-құтқару және 
өзге де шұғыл жұмыстарды сәтімен 
ұйымдастыра білген. Тасқын су басу 
аймағында қалған қорғансыз адамдар-
ды құтқаруға қатысты. Оның қол-
басшылығымен су басқан үйлерден 
11 адам құтқарылып, 650 адам, оның 
ішінде, 135 бала эвакуацияланды.

Жасақ басшысының орынбасары – 
Қарағанды облысы төтенше жағдайлар 
департаменті Жедел-құтқару жасағы-
ның құтқарушысы Алмаз Қарсыбеков 
2008 жылдан бастап, азаматтық қорғау 
органдарында жемісті қызмет етуде. 
Аталған жоғары дәрежедегі мемлекет-
тік марапат – оның қызметтік борышын 
орындау кезіндегі қаһармандығын лай-
ықты бағамдау. Қоғамның қауіпсізді-
гі мен әл-ауқаты үшін күн сайын өз 
өмірін қатерге тігетін құтқарушылар 
еңбегінің маңыздылығын тағы бір мәр-
те айшықтады. 

– «Ер жігіт елі үшін туады, елі үшін 
өледі» деген сөз бар қазақта. Мен бар 
болғаны,  өзіме сеніп тапсырылған 
жауапты міндетті сапалы орындадым. 
Менің орнымда басқа біреу болса да, 
елдің керегіне жарау үшін барын са-
лары ақиқат еді. Су тасқыны кезінде 
әлеуметтік желілерден де ел барлығын 
көріп отырды. Халқымыздың басына 
түскен осындай ауыр жағдай біздің 
мойнымызға жүк болып артылды. Осы 
қиындықтан жұртшылықты аман алып 
шығу үшін барымызды салдық. Еңбе-
гіміздің бағалағанына дән ризамын, – 
деді Алмаз Қарсыбеков.

Сурет облыс әкімдігінің сайтынан

● БӘРЕКЕЛДІ!

Ерлігімен
еленген ер 

Қарағандылық құтқарушы Ал-
маз Қарсыбеков қызметтік боры-
шын орындаудағы жанқиярлығы, 
сондай-ақ, елдегі су тасқыны кезін-
де көрсеткен батырлығы үшін «Ер-
лігі үшін» медалімен марапатталды.

Ерқанат КЕҢЕСБЕКҰЛЫ,
«Ortalyq Qazaqstan»

Өңірде мүгедектігі бар жастар-
ды жұмысқа орналастыруға көп 
көңіл бөлінеді. Бұл туралы ерек-
ше балалардың ата-аналарымен 
кездесу кезінде облыс əкімі Ер-
мағанбет Бөлекпаев жеткізді. Тоқ-
сан сайын өтетін дəстүрлі ашық 
диалогқа басқарма басшылары, 
қала жəне аудан басшылары қа-
тысты.

Өзекті мəселелердің бірі – мү-
гедектігі бар жастарды жұмысқа 
орналастыру.

– 37 колледжде инклюзивті 
білім беру үшін жағдай жасалған. 

Ерекше жастар
қолдаусыз қалмайды

Облыс колледждерінде ерекше қажеттілігі бар студенттерге бес жаңа мамандық бойынша се-
гіз топ ашылмақ. Атап айтқанда, тамақтануды ұйымдастыру, тігін өндірісі жəне киім үлгілеу, аяқ 
киім ісі, ғимараттар мен құрылыстарды салу жəне пайдалану, сəндік-қолданбалы өнер жəне халық 
кəсіпшілігі мамандықтарына бейіні бойынша түсе алады.  Қарағанды техникалық-құрылыс кол-
леджінің базасында мүмкіндігі шектеулі жандарды кəсіби даярлау үшін ресурстық орталық іске 
қосылды. Аталған мамандықтар жаңа оқу жылынан басталады деп жоспарланып отыр.

Бүгінде мұнда 14 мамандық бойын-
ша ерекше білім беру қажеттілік-
тері бар 359 студент оқиды. Бірақ, 
ең бастысы – түлектерді жұмысқа 
орналастыру мəселесі. Биыл 162 
студент оқуын аяқтайды. Алдын 
ала мəліметтер бойынша, əзірге 
61 адам жұмыспен қамтылмаған. 
Оның ішінде, денсаулық жағдайы 
да ескеріліп отыр, – деді білім 
басқармасы басшысының орынба-
сары Азамат Бөлкенбаев.

Түлектерге мансап орталықта-
рында жұмысқа орналасу мəселе-
лері бойынша кеңес беруге дайын. 
Жұмыспен қамтуды үйлестіру  
жəне əлеуметтік бағдарламалар 
басқармасының басшысы Əсем 

Жүніс пекованың айтуынша, мансап 
орталықтарына ерекше білім беру 
қажеттіліктері бар 270 жас жүгін-
ген. Олардың 104-і жұмысқа орна-
ластырылды. 

– Олар əлеуметтік жұмыс орын-
дарына жолдама алды, қоғамдық 
жұмыстармен айналысады жəне 
«Жастар тəжірибесі» бағдарламасы-
на қатысады. Төрт адамға бизнес-и-
деяларды жүзеге асыру үшін грант 
берілді, – деді Əсем Айтжанқызы.  

Бұл ретте өңір басшысы еңбек 
еткісі келетін жəне жұмыс істей ала-
тын кез келген адамға жұмыс табу-
ды тапсырды.

Ерекше балалардың ата- аналары 
білім, əлеуметтік көмек, спорт жəне 

медицинаға қатысты мəселелерді 
тағы көтерді. Арнайы сыныптар-
дың, спорт секцияларының жəне 
мамандардың тапшылығы, əсіресе, 
аудандарда маман жоқ екенін ай-
тып, шағымданды. Сонымен бірге, 
олар кездесулердің арқасында көп 
нəрсе шешілгенін атап өтті.

– Менің ерекше балам қазір 21 
жаста. Жағдайдың жақсарып келе 
жатқанын көріп отырмын. Біздің 
өтініштерімізге құлақ түреді, бізге 
көмектеседі. Мүгедек балалары бар 
қамқоршыларға тегін жол жүруді 
ұйымдастыруды сұрағанымыз есім-
де. Бұл мəселеміз назарға алынды. 
Ата-аналардың жұмысқа шығуы 
үшін 18 жастан асқан  балаларға 
арналған күндізгі топ құру мəселесі 
шешілуде. Биылдан бастап,  Даун 
синдромы бар 18 жастан асқан ба-
лалар инватаксиді қолдана алады, 
– дейді ата-аналардың бірі Жанар 
Нақбосынова.

Ермағанбет Қабдулаұлы бұл 
бағытта айтарлықтай жұмыс қолға 
алынғанын айтты, бірақ алда əлі 
біраз жұмыс бар екенін еске салды. 

– Кездесу арқылы мəселелерді 
талқылауды жəне оларды шешудің 
жолдарын бірлесіп іздеуді жалғас-
тырамыз. Бүгінгі айтылған мəсе-
лелерді қарастырып, келесі жолғы 
кездесуде  егжей-тегжейлі жауаптар 
беру керек. Əрине, кейбір мəселе-
лер бюджет қаражатына байланы-
сты. Бірақ, шұғыл шешуге болатын 
жəне шешілуі керек ұйымдасты-
рушылық мəселелер бар. Ата-ана-
ларға шыдамдылықпен сындарлы 
ұсыныстарымен бөліскені үшін 
алғыс айтамын. Біз ерекше бала-
ларға барлық жағдай жасауымыз 
керек, – деп атап өтті Ермағанбет 
Бөлекпаев.

Суретті түсірген
Жангелді ƏБДІҒАЛЫМ

Пришахтинскідегі алып жылу 
магистралін жөндеу жұмыста-
рынан кейін аталған көпжылдық 
мəселе шешіле бастағанын атап 
өткен жөн.

Магистральдың ұзындығы 
5,3 шақырым. Жаңа құбыр, сорғы 
станциясы салынды.

– Шахтерский кентінің 39 
көпқабатты үй тұрғындарының 
биыл Қарағанды облысының 
тұрғын үй қорын жаңғырту орта-
лығынан пайызсыз несие алып, 
үйлерін орталық жылуға қосуға 
мүмкіндігі бар. Біз қазір түсіндіру 
жұмыстарын жүргізіп жатырмыз. 
Жоба екі жылға есептелген. Келе-
сі кезеңде қалған үйлерді қосамыз, 
– деді Əлихан Бөкейхан ауданы 
əкімінің орынбасары Əлібек Дүй-
сенбеков.

Қазірдің өзінде құбырлар бар-
лық көпқабатты үйге тартылған. 
Олардың сегізінде үй ішіндегі 
ажыратқыштар орнатылып жатыр.

– 30 жылдан астам уақыт бойы 
пəтерлерді пеш жағып жылытып, 
жертөледен көмір көтеріп, күл 
шығардық. Бұл – өте қиын, əсіре-
се, зейнеткерлерге. Енді, барлық 
тұрғындар жаңа жылу трассасы 
тартылғанына қуаныштымыз, – 
дейді Шахтерский кентінің тұрғы-
ны Николай Богдан.

Орталық 
желінің 
оң əсері

Əлихан Бөкейхан ауданы Пришахтинскі маңындағы Шах-
терский кентінің тұрғындары 30 жыл бойы пəтерін пешпен 
немесе электр құрылғыларымен жылытып келді. Енді мұның 
бəрі көрген түстей артта қалады. Өйткені, кентте жаңа жылу 
трассасының құрылысы аяқталды. Қазір оған алғашқы үй-
лер қосыла бастады. Биыл қысқа дейін 62 үйдің 39-ы орталық 
жылыту жүйесіне қосылмақ. Қалған үйлер келесі жылдың 
жоспарында тұр. Облыс əкімі Ермағанбет Бөлекпаев жылуға 
қосылу бойынша жұмыстың барысын арнайы тексерді.

Аймақ басшысы Ермағанбет 
Бөлекпаев жаңа сорғы станция-
сына барып, тұрғындармен тіл-
десіп, ашық əңгіме өрбітті.

– Мойнымызда орталықтан 
жылыту мəселесін шешу міндеті 
тұрған еді. Жұмыс жүріп жатыр. 
Келесі жылы бұл жұмысты то-
лығымен аяқтаймыз. Енді ТББ 
(Темір бетон бұйымдары) ауданы 
қалып отыр, онда да орталықтан 
жылыту жүйесіне қосуды қажет 
ететін үйлер бар. Алайда, оны 
газдандыру арқылы шешуді ойла-
стырып жатырмыз. Жалпы, При-
шахтинск проблемаларын біртін-
деп шешеміз. Қоғамдық көлікке 
қатыс ты шағымдар болған. Желі-
ге жаңа автобустар шығарылды. 
Мұнда жаңа Оқушылар сарайы 
салынды, ал, келесі жылы зама-
науи мектеп салуды бастаймыз. 
22-шағын ауданда 160 орындық 
балабақша бой көтермек. Инвес-
тор бар. Біртіндеп жолдарды да 
жасаймыз. Ал, тұрғындар үшін 
қазір ең бастысы – үйлерін орта-
лық жылу көзіне қосу, – деді Ер-
мағанбет Бөлекпаев.

Өз тілшімізден

Суреттерді түсірген
Жангелді ƏБДІҒАЛЫМ

Жансая ОМАРБЕК,
«Ortalyq Qazaqstan»

Жəрмеңкеде мемлекеттік органдардың 
өкілдерімен жүздесіп, балаларға арналған 
спектакльді тамашалау, жастарға арналған 
конкурстарға қатысу сынды бірқатар шараға 
бір күнде жəне бір орында қол жеткізуге мүм-
кіндік бар. 

Қала тұрғындары облыстық жəне қала-
лық ведомстволардың мамандарына қалаған 
сұрағын қоя алады. Жəрмеңкеге денсаулық 

● ӘЛЕУМЕТТІК ҚОЛДАУ

Жаңа форматтағы жəрмеңке
Қарағанды қаласындағы орталық 

саябақта 21 маусым күні сағат 11:00-ден 
13:00-ге дейін қалалық əкімдіктің қол-
дауымен əлеуметтік жəрмеңке өтеді.

– Биыл бізде «Ауыл – ел бесігі» 
ұлттық жобасы бойынша, – дейді 
осы Доскей ауылдық округінің 
əкімі Ерболат Тоқмырза, – клуб 
пен жайлы мектеп салынып, кəріз 
жүйесі тартылып, су құбырлары 
ауыстырылып, жаңартылады.

Содан ауыл əкімінің бас тауы-
мен бірінші барғанымыз салынып 

● ӨҢІРЛЕРДІ ДАМЫТУ

Қайнаған құрылыс алаңы
Бұл күндері қала маңындағы Доскей ауылы қайнаған 

құрылыс алаңына айналғандай. Мұнда бір мезгілде төрт бірдей 
нысанның құрылысы қатар жүргізіліп жатыр.

Ержан ИМАШ,
«Ortalyq Qazaqstan»

жатқан 200 орындық клуб үйінің ғи-
мараты болды. Жоба  ла  у      -сметалық
құны 774,53 миллион теңге тұра-
тын бұл мəдени нысанға тапсырыс 
беруші Бұқар жырау ауданының 
құрылыс бөлімі болса, оның бас 
мердігері – «Astana Кoktem Group» 
ЖШС, ал, қосалқы мердігері 
«Строй-Структура-Плюс» ЖШС 
болып бекітілген.

Біз барғанға дейін құрылыс-
шылар оның қабырғасын көтеріп, 

төбесін жауып, есік-терезесін 
орнатып, ішкі-сыртқы сылағын 
толық аяқтаған екен. Сол сияқты 
су, жылу, электр желілерін де тар-
тып, жоспарлы жұмыстардың 70 
пайызын орындап, енді сыртын 
сайдингпен қаптап, айналасын 
абаттандыруға кіріскен. Жоғары-
дағы қосалқы мердігер серіктес-
тік шебері Серікхан Жанаев осы 
қарқындарынан таймай, өткен 
жылдың сəуір айында басталған 
клуб құрылысын алдағы тамыз 
айында аяқтамақ ойлары барын 
айтады. Сол кезде 5 мыңнан аса 
доскейлік тұрғын салтанатты са-
райдың қызығына кенелері хақ.

Доскейдегі келесі бір маңызды 
нысан – 300 орындық жайлы мек-
теп ғимараты. «Самұрық-Қазына» 
АҚ тапсырысымен бой көтеретін 
оның бас мердігері тағы да «Аstana 
Кoktem Group» ЖШС болып та-
былады. Аталған серіктестіктің 
прорабы Зейнұр Иваев өткен жыл-
дың желтоқсан айынан бастап жер 
қазу, іргетасын құю жұмыстарын 
бітіріп, енді осындағы 50 адам 
металл конструкцияларын орна-
тып, қабырға кірпіштерін қалауға 
кіріскенін мəлімдеді. Таңның аты-
сы, күннің батысы оларда тыным 
жоқ. Құрылыс материалдары да 
тоқтаусыз жеткізіліп тұр. Сəтін 
салса, құрылысшылар білім орда-
сы ғимаратын биылғы желтоқсан 
айына дейін салып бітіріп, пайда-

лануға беруді жоспарлап отыр.
Сол сияқты Доскей ауылында 

кəріз желілерін қайта жаңғыртуды 
қолға алған «Сервис НС» ЖШС 
бұл шаруаны келер жылдың қазан  
айында тəмамдамақ ойда. Жалпы 
құны 731,8 миллион теңгелік бұл 
жоба құрылысының қазірде 25 
пайызы орындалған көрінеді.

– Бұрын бізде кəріз жүйесі Ор-
талық көшеде ғана болатын, – дейді 
ауыл əкімі, – Осыдан былай ауылы-

мыз кəріз желісімен тегіс қамтыла-
ды.

Ендігі бір су құбырларын 
жаңғырту жұмысын «Агропром-
ремстрой» ЖШС атқарып жатыр. 
Келісімшарт бойынша 1 жарым 
миллиардқа дейінгі соманың 
биылғы 1 маусымға дейін 859 
миллион теңгедейі игеріліп, біраз 
шаруа тындырылған. Яғни, серік-
тестік құрылысшылары осы күзге 
қарай ауыл ішінде 41 шақырым су 

құбыры желілерін, 11 600 метр су 
өткізгіш құбырларды, 6 ұңғыма-
ны, 300 текше метрден 2 резерву-
арды жəне 98 гидрантты ауысты-
рып, орнатады.

 Сонымен құрылысы қарқын 
алып, көркейіп келе жатқан Дос-
кей ауылында бəрі де қаладағыдай 
болады.

Бұқар жырау ауданы

Суреттер автордан

сақтау, жер қатынастары басқармаларының 
жəне мансап орталығының қызметкерлері,  
балалар мен отбасы құқықтары жөнінде-
гі өкілдер, жеке сот орындаушылары жəне 
басқа да түрлі мамандар қатысады.

– Атап айтсақ, қарағандылықтар тұрғын 
үй, жер учаскелерін алу, жұмысқа орналасу 
мəселелері бойынша да кеңес алады. Қазірдің 
өзінде 15 жұмыс беруші қатысуға ниет та-
нытып отыр. Сонымен қатар, жəрмеңкеге 
полиция, ТЖД, прокуратура қызметкерлері 
қатысады. Олар тегін заңгерлік кеңес ұсы-
нады. Соның ішінде, қоғамдық қауіпсіздік 
саласындағы проблемалық сұрақтарға да жа-
уап береді, – деді Қарағанды қаласы əкімінің 
орынбасары Лəззат Ақылжанова.

Бұдан бөлек, орталық саябақ сахнасында 
К.Станиславский атындағы орыс драма теа-
трының «Мен ит болғым келмейді» ертегісі 
көрсетіліп, жергілікті қолөнершілер өз тауа-
рын ұсынады. «Таза Қазақстан» экологиялық 
акциясы аясында «Жасыл ел» жобасының 
өкілдері жастарға арналған байқаулар мен 
викториналар өткізеді.

Биыл кеншілер шаһарында əлеуметтік 
жəрмеңкелер жаз бойы өткізілмек. Келе-
сі жəрмеңкені Майқұдықта өткізу жоспар-
ланған. Ұйымдастырушылар Оңтүстік-
Шығыс, Сұрыптау, Пришахтинскіні де 
қамтуды көздеп отыр.

ҚАРАҒАНДЫ

Жəлел ШАЛҚАР,
«Ortalyq Qazaqstan»



ҚОҒАМҚОҒАМ 33 20 МАУСЫМ,  2024 ЖЫЛ     №68 (23 390) 20 МАУСЫМ,  2024 ЖЫЛ     №68 (23 390)

● АДАМ ҚҰҚЫҒЫ

Қазақстан Республикасын-
дағы Адам құқықтары жөніндегі 
уəкіл Артур Ластаев, Парламент 
Мəжілісінің Халықаралық істер, 
қорғаныс жəне қауіпсіздік коми-
тетінің төрағасы, депутат Айгүл 
Құспан, БҰҰ-ның Қазақстан-
дағы Тұрақты үйлестірушісі 
Микаэла Фриберг-Стори, БҰҰ 
БЖКБ Орталық Азия бойынша 
өкілі Ханс Фридрих Шоддер құт-
тықтау сөз сөйлеп, Парламент-
аралық Одақтың Бас хатшысы 
Мартин Чунгонг бейнеүндеу жа-
сады.

Тақырыптық отырыстың ба-
рысында Еңбек жəне халықты 
əлеуметтік қорғау вице-министрі 
Ербол Оспанов баяндама жаса-
ды. 

Талқылау барысында Адам 
құқықтары мен заңдылықты 
сақтау жөніндегі Қазақстан ха-
лықаралық бюросының директо-
ры Евгений Жовтис, БҰҰ БЖКБ 
Орталық Азия бойынша құқықтық 
мəселелер жөніндегі кеңесшісі 
Рано Сайдумарова сөз сөйледі, 
«Академик Е.Бөкетов атындағы 
Қарағанды зерттеу университеті» 
КЕАҚ сыбайлас жемқорлыққа 
қарсы комплаенс-қызметінің бас-
шысы ретінде мен «Қазақстан-
дағы босқындар мəртебесінің 
өзекті аспектілері: проблемалар 
жəне оларды шешу жолдары» 
тақырыбында баяндама жасадым. 

Қазақстан Республикасында 
адам құқықтарын қамтамасыз ету 
басым бағыттардың бірі болып та-
былады. Қазақстан халықаралық 
құқықтың толыққанды субъектісі-
не айналды жəне адам құқықта-
ры саласындағы 60-тан астам 
көпжақты əмбебап халықаралық 
шартқа қатысады, оның ішінде, 
БҰҰ-ның «Адам құқықтарын 
қорғаудың халықаралық құралда-
ры» деп аталатын 8 құқық қорғау 
конвенциясы бар.

Қазақстан Республикасы өзі-
нің Конституциясында халық-
аралық құқықтың нормалары 
мен қағидаттарын ұстанатынын 
жария лай отырып, адам құқықта-

Босқындар мəселесі: ұлттық заңнама не дейді?
Парламент Мəжілісінде «Қазақстандағы босқындардың 

құқықтық жағдайы мəселелері» тақырыбы бойынша заңнама 
жəне сот-құқықтық реформа комитетінің тақырыптық отыры-
сы өтті. Жиынды кіріспе сөзбен комитет төрағасы Снежанна 
Имашева ашты. Снежанна Имашева өз сөзінде кездесудің мақса-
ты 1999 жылдан бастап Қазақстан қатысушысы болып табыла-
тын 1951 жылғы Конвенцияның ережелеріне сəйкес босқындар 
құқықтары мен оларды интеграциялаудың аса өзекті мəселе-
лерін талқылау екенін атап өтті.

рын қорғау саласындағы халық-
аралық-құқықтық міндеттеме-
лерді өз еркімен қабылдайды.

Əлемдік қоғамдастықтың ал-
дында тұрған ең күрделі пробле-
малардың бірі – босқындар мен 
қоныс аударушылар мəселесі. 
Босқындар легінің алдын алудың 
да, соған байланысты мəселелерді 
шешудің де қажетті шарты адам 
құқықтарын құрметтеу болып 
табылады, бұл туралы осы оты-
рысқа қатысқан спикерлердің бар-
лығы дерлік атап өтті.

Босқындардың қоныс ауда-
руына себеп болатын жағдайлар 
мен себептер əртүрлі. Босқын-
дардың негізгі бөлігі қарулы жəне 
этникалық қақтығыстар, табиғи 
зілзалалар, экологиялық апаттар, 
нəсілдік жəне діни алауыздықтан 
жəне басқа да себептерден туын-
дайды.

Бұл проблема халықаралық 
қоғамдастық үшін əрдайым өзек-
ті болып қала береді. Өйткені, 
адамдар үшін қауіптің артуы, ең 
алдымен, соңғы кездері кең та-
ралған өңірлік соғыстармен, лаң-
кестік актілерімен байланысты. 
Бұл сөзсіз қақтығыс ошақтарынан 
қашып шыққан босқындар легінің 
пайда болуына əкеледі.

1999 жылы Қазақстан 1951 
жылы қабылданған Босқындар-
дың мəртебесі туралы Конвенция-
ға жəне оның 1967 жылғы Хат-
тамасына қосылып, 1999 жылы 
БҰҰ-ға мүше 146 мемлекеттің 
қатарына кірді. 

2009 жылдың желтоқсан айын-
да Қазақстан Конвенция бойынша 
өз міндеттемелерін реттеу жəне 
орындау, баспана берудің ұлттық 
рəсімдерін енгізу үшін «Босқын-
дар туралы» ұлттық Заңды қабыл-
дады.

Анықтамалық ақпараттан 1995 
жылы Қазақстанда БҰҰ Босқын-
дар ісі жөніндегі Жоғарғы Комис-
сары Басқармасының (бұдан əрі – 
БҰҰ БЖКБ) өкілдігі ашылғаннан 
бері он мыңнан астам босқынды 
қорғауға көмек көрсетіліп, олар-
дың көпшілігі үйлеріне оралғаны, 

үшінші елдерге қоныс аударғаны 
немесе Қазақстан Республикасы-
ның азаматтығын алғаны анық. 
2000 жылдан бері баспана туралы 
берілген 4700 өтініш иелерінің 
1700-ден астамы босқын деп та-
нылды.

Қазіргі уақытта Қазақстанда 
322-ден астам босқын жəне 426 
баспана іздеуші бар. Өз елдеріне 
орала алмаған олар Қазақстан аза-
маттарымен бір шаңырақ астында 
ынтымағы жарасып, бейбіт өмір 
сүруде, білім алып, жұмыс істеуде. 

2019 жылғы Жаһандық 
босқындар форумында Қазақстан 
Республикасы 1951 жылғы Кон-
венция бойынша өз міндеттеме-
лерін растай отырып, босқындарға 
арналған ИКАО-ның стандартты 
машинамен оқылатын конвен-
циялық жол жүру құжаттарын 
(МОКЖҚ) бере отырып, Жаһан-
дық шартты қолдауға міндеттенді 
(1951 жылғы Конвенцияның 27 
жəне 28-баптарына сəйкес).

Спикерлер мен негізгі баян-
дамашының сөздерінде еліміз-
де босқындардың құқықтарын 
қорғау, түйткілді мəселелерді 
шешу жəне осы саладағы заңна-
маны жетілдіру бойынша қабыл-
данып жатқан шаралар егжей-
тег жейлі баяндалған болатын. 
Сондықтан, Комитеттің тақырып-
тық отырысының күн тəртібінің 
жекелеген өзекті аспектілеріне 
қысқаша тоқталып өтейін.

Құқық қорғау жəне сот жүйе-
лерін реформалау аясында 2021 
жылы босқын мəртебесін беру 
өкілеттігі Ішкі істер министрлі-
гінен Қазақстан Республикасы 
Еңбек жəне халықты əлеуметтік 
қорғау министрлігіне берілді. 
Осыған байланысты, көші-қон 
жəне босқындар саласындағы 
бірыңғай саясатты қамтамасыз ету 
үшін осы министрліктің жанынан 
көші-қон комитеті құрылды. 2022 
жылдың сəуірінде «Босқын мəр-
тебесін беру туралы өтінішхат-
ты тіркеу мен қарау қағидалары» 
бекітілді.

БҰҰ-ның Босқындар ісі 
жөніндегі Жоғарғы Комиссары 
Басқармасының босқындарға, 
сондай-ақ баспана іздеушілер-
ге көрсетілетін көмектің бүкіл 
циклінің тиімді жұмыс істеуін 
қамтамасыз ететін үйлестіруші 
ретіндегі маңызды рөлін атап өт-
кен жөн. БЖКБ аралас көші-қон 
жəне босқындардың құқықтарын 
қорғау динамикасының нəтиже-

сінде туындайтын проблемалар-
ды шешуге бағытталған диалог 
алаңы ретінде Алматы процесін 
қалыптастыруға жəне ілгерілетуге 
елеулі үлес  қосты. 

Босқындарды қорғау мəселесі 
БҰҰ-ның Қазақстан Республи-
касына арналған орнықты даму 
саласындағы ынтымақтастығы 
шеңберіне толығымен енгізіл-
ген. Қазақстан Босқындар тура-
лы жаһандық шарттың барлық 
мақсаттары мен БҰҰ БЖКБ 
ұсынымдарын жүзеге асыруға 
ұмтылуда. 

2022 жылы Үкімет 2022-2027 
жылдарға арналған Көші-қон сая-
сатының тұжырымдамасын бекіт-
ті. Ол БҰҰ БЖКБ қолдауымен 
босқындардың денсаулық сақтау-
ға, жұмысқа орналасуға, білім 
алуға жəне əлеуметтік көмекке 
кеңірек қол жеткізуін қамтама-
сыз ететін ұлттық заңнамаға өз-
герістер енгізуді көздейді. Осы 
Тұжырымдаманы іске асыру 
жөніндегі іс-қимыл жоспарын 
орындау босқындар мен респуб-
лика аумағында пана іздеп жүрген 
адамдардың қорғанысын, оның 
ішінде, тиісті əлеуметтік-эконо-
микалық құқықтарын қамтамасыз 
ете отырып, ұлттық заңнаманы 
Босқындар туралы конвенция нор-
маларына сəйкес келтіруге мүм-
кіндік береді.

Қазақстан Босқындардың 
мəртебесі туралы конвенцияға 
қол қойған сəттен бастап осы 
күнге дейін ұлттық заңнама бар-
лық босқындарды Қазақстанда 
уақытша жүрген шетелдіктерге 

теңестіріп келеді, олар заңсыз 
көшіп-қонушы болып есепте-
летінін жəне оларға азаматтық 
алу мүмкіндігі берілмегенін атап 
өту керек. Бұл ретте Қазақстанда 
ресми түрде босқын мəртебесін 
алған адам баспанаға ие болу, 
жұмысқа орналасу, білім алу, ме-
дициналық көмек жəне əлеумет-
тік жəрдемақы алуда белгілі бір 
қиындықтарға тап болады.

Сондай-ақ, босқындар мен 
баспана іздеушілердің ел аумағы-
на кіруіне байланысты проблема-
лар бар (мемлекеттік шекараны 
ретсіз кесіп өткені үшін қылмыс-
тық жауапкершілік көзделген). 

Қазақстанда анықталмаған 
азаматтыққа қатысты айқын-
далған жағдайлардың көпшілігі 
күрделі болып келеді жəне бұл 
адамдардың азаматтығын растау 
үшін үшінші елдерді қатыстыра 
отырып, ұзақ жұмыс жасау қажет. 
Өйткені, көп жағдайда босқындар 
қажетті құжаттар мен дəлелдеме-
лерді ұсына алмайды. 

2021 жылдың желтоқсанында 
БҰҰ БЖКБ жаһандық мандатқа 
сəйкес мониторинг нəтижелері 
бойынша ұлттық заңнаманың 
босқындарды қорғау жəне инте-
грациялау саласындағы халық-
аралық стандарттарға сəйкестігіне 
сараптамалық талдау дайындады. 
Тиісті қорытындылар мен ұсы-
ныстар тұжырымдалып, оларға 
Қазақстан Үкіметі ескертпесіз 
қосылды. Қазіргі кезде уəкілет-
ті органдар осы мəселелерді 
 зерделеуде.

Еліміздің Парламент пала-

талары заң шығару процесінде, 
ұлттық заңнамадағы проблемалық 
мəселелер мен олқылықтарды ше-
шуде, босқындарды қорғау жəне 
интеграциялау жөніндегі заңна-
малық нормаларды əзірлеуде, 
заңнаманы халықаралық шарттар 
мен Босқындар туралы конвен-
цияға сəйкес келтіруде атқаратын 
маңыз ды рөлін атап өткім келеді.

Қазақстан құқық қорғау инсти-
туттарының толыққанды жұмыс 
істеуі мəселесіне ерекше назар ау-
дарады.

Бұл ретте жаһандық қауымдас-
тық босқындардың жаңа ағыны-
ның алдын алудың ең тиімді жол-
дарын анықтауы керек. Мұндай 
жолдарға осы құбылыстардың 
терең себептерін зерттеу жəне 
жағдайды жақсарту үшін шаралар 
қабылдау жатады. Егер босқындар 
ағынының пайда болу себептері 
зорлық-зомбылық қақтығыста-
рынан туындаса, бұл мəселені 
шешу жолдары алдын алу дипло-
матиясы саласында, қақтығыстар-
ды реттеу құралы ретінде делдал-
дыққа жəрдемдесуде, сондай-ақ, 
гуманитарлық құқық ережелерін 
сақтауда табылуы мүмкін.

Соңғы онжылдықтардағы бос-
қындармен жұмыс тəжірибесі 
көрсеткендей, үйлестірілген жəне 
жалпыжүйелік тəсілі – ден қою-
дың ең тиімді əдісі.

Василий ОЛЕЙНИК,
Е.Бөкетов атындағы

Қарағанды зерттеу университеті 
Сыбайлас жемқорлыққа қарсы

комплаенс-қызметінің басшысы                                           

Атап айтқанда, қаланың бас-
ты көлік күретамырының бірі 
болып саналатын Металлургтер 
даңғылын жаңғырту жұмыстары 
биылғы сəуір айынан басталып та 
кетіпті.

Бұл атауды 1971 жылы иелен-
ген даңғылда содан бергі жарты 
ғасырдан астам уақытта не ин-
женерлік коммуникациялары (5 
түрлі) жөндеу көрмей, не кешенді 
абаттандырылмапты да.

Сол үшін де Теміртау қа-
ласының əкімдігі 2021 жылы 
осы даңғылдың бойымен өтетін 
3-жылу магистралі бөлігін күрделі 
жөндеудің жобалық-сметалық құ-
жаттамасын əзірлеуге кіріседі. 
Сонымен, бір мезгілде даңғылдың 
өзіне күрделі жөндеу жүргізіп, 

● БАСПАСӨЗ ТУРЫ

Жарты ғасырдан кейінгі жаңғырту
Кейінгі кезде Теміртау қаласында əлеуметтік дамыту жөнін-

де көптеген ірі жобалар қолға алынып, жүзеге асырылуда. Со-
лардың бірқатарымен осында өткен баспасөз турында танысып, 
олардың қалай жүзеге асырылып жатқанын көзімізбен көріп, 
қанықтық.

Ержан ИМАШ,
«Ortalyq Qazaqstan»

абаттандыру жобасы 2022 жыл-
дың қыркүйегінде əкімдік сайты-
на орналастырылып, жұртшылық 
талқысына салынған. Осыдан 
кейін   қалалық мəслихат депу-
таттарының, қоғамдық кеңес пен 
жергілікті полиция өкілдерінің, 
жобалаушылардың ұсыныс-пікір-
лері ескеріліп, жобаға енгізілген 
екен. Ал, 2023 жылы ол мемлекет-
тік сараптамадан өтіп, қаржылан-
дыру көзі іздестіріледі. Өйткені, 
аталмыш жобаның құны – 10 мил-
лиард теңге.

  – Жергілікті бюджеттен мұн-
дай қомақты қаражатты бірден 
бөлу мүмкін емес, – дейді бұл 
жөнінде Теміртау қаласының əкімі 
Ораз Тəуірбеков, – Сондықтан 
қаржыландыру мəселесі біртіндеп 
шешілмек. Əзірге біздің бөлген 
2,5 миллиард теңге қаржымызды 
мердігерлер игере бастады. Одан 

əрі облыс басшылығынан көмек 
сұрағалы отырмыз.

Металлургтер даңғылын жаң-
ғыртудың екі жылға есептелген 
жобасын жүзеге асыру жұмыс-
тарының бас мердігері – «Көкше-
тау автожол» ЖШС, ал, қосалқы 
мердігері «Қарағандыавтожол» 
ЖШС болып бекітілген көрінеді. 
Осы қосалқы мердігер компания-
ның бас директоры Жандос Уа-
бовтың айтуынша, бұлар даңғыл 
асфальт жолының бірінші қабатын 
төсеуді аяқтап қалыпты.

Əрі қарай 3 шақырым даңғыл 
жолының төсемі түгелдей ауысты-
рылып, үстіне қиыршық тас-мас-
тикалық асфальтбетон қабаты са-

лынатын болады. Содан кейін олар 
даңғыл бойымен өтетін инженер-
лік коммуникацияларды жаңғырту 
мен жұрт серуендейтін аймақты 
абаттандыруға көшеді. Сондай-ақ, 
осындағы субұрқақтар, спорт 
алаңдары да жөнделеді. Биыл 
жолдың сол жағын жөндеу көздел-
се, оң жағы келесі жылға ауысады.

 Қала əкімі неліктен мұндай 
шешім қабылдағанын түсіндірді.
Себебі, жолдың астында тозу 
дəрежесі əртүрлі 5 инженерлік 
желі бар көрінеді. Сол жағында 
сантехника мен жылу желілері 
ептеп қалыпты жағдайда бол-
са, екінші жағында жылу, кəріз 
жəне электр желілерін өте ескір-

даған жылдар бойы болмаған.
Сол мердігер ұйымдардың 

бірінің басшысы Николай Воло-
шин:

– Кеңес заманында жөндеу 
тиіп-қашып жасалынатын. Ал, 
қазір біздің материалдарымыздың 
бəрі жаңа жəне құбырларымыз 
нағыз болаттан. Олар кем дегенде 
15 жылға шыдас береді, – дейді.

Сонымен қатар қаланың ор-
талық бөлігінде жер үсті құбы-
рынан бас тарту туралы шешім 
қабылданып, олар жер астына 
түсірілуде. Енді, ол жерлерде се-
руендеу аумақтары пайда болып, 
көгалдандырылып ,  сəулеттенеді.

 Жалпы, Теміртау қаласында 
тұрғын үй-коммуналдық шару-
ашылық, жол, тұрғын үй құрылы-
сы салаларында барлығы 90-ға 
жуық инфрақұрылымдық жобалар 
іске асырылуда. Осы жолы біздің 
көргеніміз солардың бір парасы 
ғана.

Яғни, осы жобалар жүзеге асы-
рылғаннан кейін қаланың комму-
налдық саласында да бас қатырар 
проблемалар азаятын түрі бар. Əрі 
Теміртау күннен-күнге өсіп, қанат 
жайып келеді. Мұнда əлі талай 
өнеркəсіптік жəне əлеуметтік ны-
сандар, тұрғын үйлер бой көтеріп, 
сəн түземек. Бүгіннің өзінде қала 
халқының саны 186 мыңнан асып 
барады. Ендеше, қала билігінің 
міндеті де тұрғындардың əлеумет-
тік-тұрмыстық жағдайын жақсар-
ту болып қала бермек. Сондықтан 
да, осынау құрышшылар шаһары-
ның шырайын арттыру жолын-
дағы жобаларды жүзеге асыру 
жалғаса түседі.

ТЕМІРТАУ

Суреттерді түсірген 
Жангелді ƏБДІҒАЛЫМ

гендіктен, оларды ауыстыру көп 
уақыт пен шығынды қажет етеді. 
Мерзімі бойынша барлық жұмыс-
тар бір-бірімен синхрондалған.

Тағы үш жоба бойынша биыл 
қаланың жылу жүйелерін де 
жаңғырту көзделіп отыр. Осы мақ-
сатта Теміртаудағы 400 шақырым 
жылу құбырларының 48 шақы-
рымы толығымен ауыстырылмақ. 
Бұл жұмыстың көлемі өткен жыл-
дың жазындағыға қарағанда, бір 
жарым есе көп. Мердігерлер қазір-
де Абай, Республика, Амангелді 
даңғылдары мен көшелеріндегі 
жылу магистральдарын жаңғыр-
тып, айырбастау үстінде. Мұндай 
ауқымды жөндеу бұл тұстарда он-



– Бекболат Еркебайұлы, 
«Еңбек-Қарағанды» республи-
калық мемлекеттік кәсіпорны 
өңіріміздегі бірнеше түзеу меке-
мелеріне кәсіп иелерін тартып, 
сол арқылы жазасын өтеушілер-
ге жұмыс беріп отыр. Біз, бұқа-
ралық ақпарат құралдарының 
өкілдері, арнайы ұйымдасты-
рылған баспасөз турларында 
бұған көз жеткіздік. Бірақ ал-
дын ала өзіңіз көрсеткен стати-
стика ойландырып қойды. Сот-
талушылардың 1500-ге жуығы 
жұмыссыз екен. Яғни, жартысы. 
Оның үстіне олардың өтемақы-
сы да өте көп...

– Жасырарымыз жоқ, Қараған-
ды мен Ұлытау облысындағы түзеу 
мекемелеріндегі сотталушылар-
дың мойнында 6 млрд. 362 млн. 
теңге төленбеген өтемақы, 64 млн. 
теңге өндірілмеген алимент бар. 
Олар неге төлей алмай отыр? Жұ-
мыс жоқ. Ал, олардың жұмысқа 
деген құлшынысы жоғары. Еңбек-
ке қабілетті. Темірторда уақытын 
босқа өткізгенше, еңбек етіп, ақша 
тауып, қарыздарды қайтарсақ де-
ген ниеттері бар. Бірақ ашығын 
айтқанымыз жөн, «Еңбек-Қараған-
ды» республикалық мемлекеттік 
кәсіпорны өздеріне жүктелген 
міндетті атқара алмай отыр. Бұл 
мекеменің құрылғанына он жыл 
болды. Әлі өзгеріс жоқ. Жұмыс 
беріп отырған 20-ға жуық кәсіпкер 
бар. Бірақ, тапсырыс аз болған-
дықтан, жұмыспен қамтуда іркіліс 
бар. Егер «Еңбек-Қарағанды» РМК 
жұмыспен қамтамасыз ете алмаса, 
онда біз сотталғандарды сыртқа 
шығарып, жұмыс берейік.

– Бұл қадамға заң қалай қа-
райды екен?

– Мұны мен ойдан шығарып 
отырғаным жоқ. Бұл жоба бізде 
заңды түрде болған. Бірақ, күші 
жойылған. «Қазақстан Респу-
бликасы Ішкі істер министрлі-
гінің Ішкі әскерлері туралы» 1992 
жылғы 23 маусымдағы №1407-ХII 
Қазақстан Республикасы Заңының 
21 бабында (бұрынғы редакция-
сы) былай деп жазылған: «Ішкі 
әскерлердің жеке құрамының мін-
деттерінде» «әскерлер күзететін 
қылмыстық-атқару жүйесінің тү-
зеу мекемелерінен сотталғандар-
ды айырбастау пункттеріне және 
кері, сонымен бірге өндіріс объек-
тілеріне және кері айдауылдау. 
Осы объек тілерді онда сотталған-
дар жұмыс істеген уақытта күзе-

● БІЗДІҢ СҰХБАТ

Арнайы мекемелерде жазасын өтеушілердің жұмыспен 
қамтылуы баяу. Өңірімізде қауіпсіздігі әр түрлі 10 түзеу меке-
месі бар. Онда жазасын өтеп жатқандардың 1500-ге жуығы – жұ-
мыссыз. Олар қара жұмыстан қашпайды. Тек, жұмыс жетіспей-
ді. «Еңбек-Қарағанды» республикалық мемлекеттік кәсіпорны 
түзеу мекемелеріне түрлі кәсіп иелерін тартқанымен, олар сот-
талғандардың жартысына жұмыс тауып бере алмай отыр. Ал, 
сот үкімі кесіп берген олардың 6 млрд. 362 млн. теңге төленбеген 
өтемақысы мен 64 млн. теңге алименті бар. Қарағанды облы-
сы және Ұлытау облысы бойынша қылмыстық-атқару жүйесі 
департаментінің бастығы, әділет полковнигі Бекболат Шәкіров 
сотталғандарды сыртқа шығарып, кәсіпорындарға жұмысқа 
жұмылдыру керек деген ұсынысын айтты бізге берген сұхба-
тында.

ту» деп 4 тармағында көрсетілген. 
Соған байланысты «Қазақстан Ре-
спубликасының Ұлттық ұланы ту-
ралы» 2015 жылғы 10 қаңтардағы 
№274 ҚР Заңына жоғарыда аталған 
нормаға толықтырулар мен өзгері-
стер енгізу қажет деп ойлаймын. 
Әуелі осылай заңдастырып алу 
керек. Бұл ұсынысымды Ішкі істер 
министрлігі Қылмыстық-атқару 
жүйесі комитетіне жазбаша түрде 
жолдағанмын. Әлеуметтік әділдік 
орнату керек. Біздің басты мақ-
сатымыз да – сол. Қылмыскерлер 
қоғамға моральдық, материал-
дық залал келтіреді. Оның үстіне 
сот үкімі кесіп берген өтемақыны 
төлемейді. Ал одан залал көрген 
жақындарына қажетін кім төлей-
ді? Сізге айтайын, жақында бір 
адамды қабылдадым. 21 жастағы 
жалғыз ұлы кісі қолынан қаза та-
уыпты. Бірнеше жыл өтсе де, өте-
мақы алмаған. Бізге келіп, ренжіді. 
«Маған оның ол жақта текке оты-
рғаны не керек? Жұмыс істеп, өте-
мақымды төлесін. Жазасын өтеу 
деген – өкіметтің ақ төсегіне жа-
тып, дайын тамағын ішу ғана ма?», 
– деді. Үнсіз қалдым. Осы секілді 
зардап көрген адам қаншама? Сол 
себепті бірнеше заңға өзгеріс ен-
гізіп, жазасын өтеушілерге жұмыс 
беру керек. Сыртқа шығарып, за-
уыт, фабрикаларға жұмысқа тұрғы-
зу арқылы ғана.

– Жазасын өтеушілерді сы-
ртқа шығарсақ, жұмыс істеп 
жүрген жерінен қашып кетпесіне 
кім кепіл?

– Әрине, мұныңыз орынды 
сұрақ. Былтыр біз бірінші болып 
пилоттық жоба бастадық. Об-
лыстық прокуратура, жергілікті 
атқарушы органдардың арнайы 
келісімімен сотталған 40 әйелді 
сыртқа шығарып, үш ай жұмыс 
істеттік. Жақын маңдағы шаруа-
ның алқабындағы картопты жи-
нап, сұрыптады. Бейнебақылауды 
барынша күшейттік. Қарауылда-
рымыз қырағылық танытты. Түскі 
астарын апарып беріп отырдық. 
Жұмыс беруші таңертең автобу-
спен алып кетеді, кешкілік әкеп 
тастайды. Тексерістен өткіземіз. 
Аптасына бес күн жұмыс істеді. 
Ешкім  қашпады. Тіпті, қашуға 
талпынбады да. Туысқандарына 
салмақ салмай, өз қаражаттарын 
тауып, қажеттеріне жұмсады.

Қылмыстық-атқару кодексінің 
119-бабы бойынша біз мекеменің 
сыртына шығара аламыз. Онда 

«Күзет аумағынан тыс» деп жа-
зылған. Біздің құқығымыз бар. 
Бірақ, мұнда тағы бір мынадай 
мәселе бар. Бір сотталушыға үш қа-
рауыл керек. Бұл өте көп. Бұрынғы 
нормаға өзгеріс енгізу керек деген 
ұсынысымды да жеткіздім. Қазір 
заманның дамыған кезі. Арнайы 
электронды қадағалау браслетін 
пайдалануға әбден болады. Оны 
шешсе, я болмаса белгіленген ау-
мақтан асып кетсе, орталыққа 
бірден дабыл келеді. Оның ай сай-
ынғы төлемі – 25 мың теңге. Оны 
жұмыс берушілер төлеуге ниетті. 
Оған сотталушылар да қарсы емес. 
«Бастысы, жұмыс істесек болды», 
–  дейді.

– Бекболат Еркебайұлы, жұ-
мыс беруші кәсіпорындар бұған 
қалай қарайды? Дегенмен де, 
қоғамға қауіп келтірген адамнан 
секемденетін шығар?

– Жоғарыда айта кеттім ғой. 
сотталушы 40 әйелді жұмыспен 
қамтыдық деп. Соны естіп алған 
бірнеше зауыт, кәсіпорын басшы-
лары маған келді. «Бізге де ер- 
азаматтарды беріңіздер. Жұмыс бе-
рейік. Тіпті, түскі асын, браслетін, 
бейнебақылау камераларын, басқа 
да шығындарын өтейік», деп. 
Сотталған ер-азаматтарды Ұлт-
тық ұланның сарбаздары күзетеді. 
Біз күзетпейміз. Өйткені олардың 
Заңынан 2015 жылы алынып та-
сталған. Қайта өзгеріс енгізуіміз 
керек. Қаншама сарбаз бар. Күзетті 
күшейту керек. Сотталғандарға жұ-
мыс берейік. Еңбек етсін. Қоғамға 
солай пайдасын тигізсін. Біз 1500 
сотталушының барлығын сыртқа 
шығара салмаймыз. Олардың ішін-
де денсаулығы жарамайтын, пси-
хикалық ауытқуы барларға рұқсат 
бермейміз. Жұмыс берушілер неге 
келеді бізге? Өйткені қара жұмы-
стан қашатын адам көп. Жұмысшы 
қат. Ал сол жұмысты тепсе темір 
үзетін сотталғандар істесінші, қа-
лай өнеді. Өйткені, жазасын өтеп 
жүргендердің ішінде мықты ма-
мандар бар. Кез келген техникаңы-
зды да, технологияңызды да игеріп 
кететін. Жұмыс беретіндер тегін 
істетеміз деп отырған жоқ. Орта 
есеппен 150-200 мың теңге ай-

лықтарын төлейді. Оған залалда-
рын өтейді, отбасына көмектеседі. 
Оның үстіне жұмысы бар адамның 
бос уақыты да жоқ. Оқыс оқиғалар 
азаяр еді. Ондағы уақыттары да 
жылдам өтеді.

– Сотталғандарды сыртқа 
шы ғарып, жұмыспен қамту 
прак  тикасы әлемнің басқа елде-
рінде қолданыла ма?

– Әсіресе, мұндай тәжірибе Еу-
ропа елдерінде кездеседі. Дамыған 
мемлекеттер күзет қауіпсіздігін 
оңтайландырып, күшейтіп алған. 
Сөйтіп, сотталғандардың жұмыс 
күшін пайдаланады. Тек, пайдала-
нып қана қоймайды. Оларды бас 
бостандығынан айырып қана қой-
май, еңбек арқылы оңалуына әсер 
етеді. Біздің де түпкі мақсатымыз 
– осы. Тағы бір нақтылап айта ке-
тетін дүние, сотталғандар сот кесіп 
берген өтемақысының жартысын 
төлесе, яғни, бас бостандығынан 
айырылған мерзімін азайтып, жа-
засын жеңілдетер еді. Қоғамдық 
жұмыстарға араластырсақ, олар-
дың да тәрбиесі жақсарар еді деген 
ой.

– Осы орайда, мынандай да 
заңды сұрақ туындайды. Сот-
талушылардың тамағы тоқ, сы-
ртқа шығып істейтін айлығы 
тәуір жұмысы бар. Түрмені азай-
тамыз деп, қылмыскерлердің қа-
тарын көбейтіп алмаймыз ба?

– Мұндай ой, әрине, мазаламай 
қоймайды. Бірақ, қылмыскер ер-
теңін ойлап, ондай қадамға бармай-
ды деп есептеймін. Рас, түрменің 
тіршілігіне үйреніп, қайта айна-
лып келетіндер бар. Бірақ, сирек. 
Олардың жұмысқа деген мүлдем 
ынтасы да жоқ. Сол себепті, біздің 
ойлағанымыз – сотталушыларға 
бар жағдайды жасау емес, еңбек-
ке жұмылдыру есебінен олардың 
өз-өзіне жағдай жасауын қамтама-
сыз ету. Соған әсер ету. Ең басты-
сы, залал келтірген өтемақыларын 
төлету. 6 млрд. теңге аз қаражат 
емес. Жақсылап ойлану керек.

–  Әңгімеңізге көп рақмет!

Әңгімелескен 
Қасымхан БҮРКІТҰЛЫ,

«Ortalyq Qazaqstan»

Тазалықтан табыс 
тапқан 
өрендер

Қарағанды облысында «Жасыл ел» жастар еңбек жасақта-
рының биылғы XX еңбек маусымы жақында Қарқаралыдағы 
«Жас дәурен» демалыс лагерінде ашылды.

Болатбек ӘШІМҰЛЫ,
«Ortalyq Qazaqstan»

Нешеме жылдан бері жүзеге 
асырылып келе жатқан осынау 
жобаның негізгі мақсаты – 
жастарды қоғамдық пайдалы 
еңбекке баулу екені белгілі. «Жа-
сыл елдің» пайдасын жыл озған 
сайын сезініп келеміз. Бұл жоба 
елдімекендерді абаттандыру, кө-
галдандыру шаралары арқылы 
жас ұрпаққа қосымша табыс бе-
румен ғана шектелмей, олардың 
жазғы демалыс уақытын тиімді, 
пайдалы өткізуіне жол ашты. 
Жастар қатар еңбек ете жүріп, 
бір-бірімен ізгілікке бастайтын 
қарым-қатынас құрып, қоршаған 
ортаға құрметпен қарау мәдени-
етін қалыптастырады.

Оның үстіне, жобаны қаржы-
ландыру көлемі де жыл сайын 
артып келеді. Биыл күніне төрт 
сағаттан ғана жұмыс істейтін 
балалар бір айда 72 мың табыс 
тапса, алты сағаттық жұмысқа 
шығатын жастар 105 мың тең-
геден еңбекақы алады. «Жасыл 
ел» еңбек жасағына қосылғысы 
келетін балалар мен жастардың 
қатары жыл сайын артып ке-
леді. Биыл жаздың соңғы күніне 
дейін жалғасатын маусымдық 
жұмыспен Қарағанды облысы 
бойынша 4800-ге жуық адамды 
қамту жоспарланған. Айта кету 
керек, бұл – республика бойын-
ша ең үлкен көрсеткіш. 

«Жасыл ел» еңбек маусы-
мының Қарқаралыдағы ашылу 
салтанатына Қарағанды облы-
сындағы барлық қалалар мен 
аудандардың өкілдері қатыс-
ты. Бағдарламаға сәйкес, жан-
жақтан келген делегаттар «Таза 
Қазақстан» жалпыұлттық эко-
логиялық акциясы шеңберінде 
бұлақтардың бойы мен аумақта-
рын жинау және абаттандыру 
шараларына қатысты. Ұл-қыз-
дардың өзара пікірлерін ортаға 
салып, тәжірибе алмасқан қы-

зықты шеберлік сағаттары 
ұйымдастырылды. Ерте жа-
сынан-ақ маңдай терімен табыс 
табуға ұмтылған еңбек жасақта-
ры салтанатты шарадан соң та-
биғат аясындағы экомұражайға 
саяхат жасап, Шайтанкөл бағы-
тындағы «Экожол» инсталляци-
ясын ашты. Аталған инсталля-
ция Қарқаралы өңіріне «Жасыл 
ел» жобасының биылғы жа-
сақтарынан естелік болып қал-
ды. 

Жоба әлеуметтік міндеттерді 
орындауға арналғанын білеміз. 
Жаңа маусымда қатысушылар-
дың шамамен он пайызы мемле-
кет тарапынан ерекше қолдауға 
мұқтаж жасөспірімдер. Нақты-
рақ айтқанда, көпбалалы отба-
сылар (251 адам), толық емес 
отбасылар (46 адам), жетім бала-
лар және ата-анасының қамқор-
лығынсыз қалған балалар (31 
адам), мүгедек балалары бар не-
месе оларды тәрбиелеп отырған 
отбасылар (37 адам), асыраушы-
сынан айырылған отбасылардан 
(41 адам), барлығы 406 адам.

Жобаны ұйымдастырушы-
лар алдағы жылдары облыстың 
басқа өңірлерінде де осындай 
шараларды өткізу арқылы жер-
гілікті өңірге естелік сыйлық 
табыстау шарасын игі дәстүрге 
айналдыруды жоспарлаған екен. 
«Жасыл ел» жасақтары шын 
көңілдерінен тарту еткен мұндай 
жағымды дүниелер күні ертең 
табиғат аясына демалуға келетін 
көпшіліктің де көңілінен шыға-
ры сөзсіз. Еңбекке ерте бейім-
деліп, жақындарына қолқабыс 
етуге талпынған ұрпақтың жаз 
айларын әрі көңілді, әрі табысты 
өткізуіне тілек қосамыз.

Қарқаралы ауданы

Сурет ұйымдастырушылардан

Ішкі мәдениет іркіле бере ме?
(Соңы. Басы 1-бетте)

Жыл сайын «Қазақстан Ғарыш Сапа-
ры»  Ұлттық компаниясы» АҚ полигон-
дарды  анықтау және жоюды  жүргізу үшін 
олардың орналасқан жерінің ғарыштық 
суреттерін ұсынатыны белгілі. Қарағанды 
облысының экология департаментінің де-
регінше,  аймақта  2024 жылы  193 рұқсат 
етілмеген полигон анықталған. Оның 123-
і жойылыпты. Бұл пайызға шаққанда – 63 
пайыз көлемінде, Ал,  70 полигон жойыл-
маған. Бұл заңсыз полигондардың қалай 
пайда болатыны баршаға мәлім.

– Облыста 168 қатты тұрмыстық қал-
дық полигоны бар, оның 51-і, яғни, 30-
дан астам пайызы  заңдастырылған. Об-
лысымызда 20-дан астам қалдықты қайта 
өндеу ші компания бар. Рұқсат етілмеген 
полигондар бөлігінде ақпарат жариялаған 
кезде бұл әкімшілік жауапкершілікті көз-
дейтін экологиялық және санитарлық 
нормаларды бұзу екенін атап өткім келеді. 
Айыппұл соммасы 80 мыңнан – 1 милли-
он теңгеге дейін жетеді.

Жүргізілген мониторинг нәтижесін-
де Қарағанды облысында қалдықтардың 

рұқсат етілмеген орындарын жою жұмы-
стары белсенді жүргізіліп жатыр деген 
қорытынды жасауға болады. Дегенмен, 
осы бағыттағы күш-жігерді жалғастыру, 
аймақтағы тазалықты және қоршаған ор-

таны сақтауды қамтамасыз ету үшін қал-
дықтарды заңсыз орналастырумен күре-
судің жаңа әдістерін әзірлеу қажет, – дейді  
департамент басшысы Дархан Исжанов. 

Дегенмен, ресми ұйымдар 2021 жыл-

етінің молайғанының көрсеткіші  бола ала 
ма, жоқ па, ол әзірге беймәлім. 

Ал, Қарағанды облысы полиция де-
партаментінің мәліметінше, сәуір айынан 
бері  санитарлық нормаларды бұзған 
тұлғаларға қатысты 10 мыңнан астам 
әкімшілік хаттама толтырылған.

– Учаскелік инспекторлар мен па-
трульдік полиция нарядтары абаттанды-
рылған жерлер мен қоғамдық орындарды 
лас тағандарды анықтайды. Тазалық пен 
тәртіпті сақтау бағытында тұрғындармен 
кездесіп, түсіндіру жұмыстарын жүргі-
зеді,  – дейді облыстық полиция департа-
менті  бастығының бірінші орынбасары 
Жасқайрат Қайыров. Тұрмыстық қатты 
қалдықтарды бекітілмеген орындарда та-
стағаны үшін 15 автокөлік ұсталған. Әли-
хан Бөкейхан ауданында учаскелік ин-
спектор ірі құрылыс қоқысын түсіріп 
жатқан құқық бұзушыға  20 айлық есептік 
көрсеткіш көлемінде  айыппұл салды деп 
хабарлады полиция департаменті.  

Экологиялық мәдениеттің бұқарада 
қашан бой көрсетерін тап басу қиындап 
тұр. Өйткені ішкі мәдениет пен ішкі цен-
зура ілуде біреуде ғана... 

Жазасын өтеушілерді жұмысқа 
жұмылдыру керек

Бекболат ШӘКІРОВ: 

дан 2023 жылға дейін стихиялық полигон-
дар төмендей бастағанын айтады. Мәсе-
лен,  2021 жылы оның саны 1360 екен. 
Былтыр  740 шамасында деседі.  Стихия-
лық полигонның азайғаны бұқара мәдени-

Онда бұдан жұлдыздар да iрi едi.
Тахауи да,
Қалтай аға тiрi едi.
Бәрi есiмде...
Ағалардың алдында.
Дiрiлдейтiн жас перiлер жүрегi.

Қасиетi Жұмыр Жерге сыймаған
Жазушы едi-ау –
Сол кезде ең сыйлы адам.
...Алматыда өтiп жатты форумы
Азия мен Африкадан жинаған.

Қаламгердiң қара,
Ағы,
Сарысы.
Беделдiсi,
Жасы менен кәрiсi
Қазақ жерiн жаулап алды тура он күн
Адамзаттың ары,
Ойы, Намысы!

Көлiк жағын мен басқарам:
«Кел де мiн!»
Зыр жүгiрдiм
Келмесiн деп елге мiн.
Штабымнан жиi Одаққа келгенмiн
Әуесқоймын.
Мен де өзгедей пендемiн.

Араласқан
О, Құдайым, мың кiсi!
Ағылшыны,
Орыс,
Немiс,
Үндiсi.
Аң-таң қалып кең фойеде тұр едiм,
Жетiп келдi Төреғұлдың Шыңғысы.
 
– Сматаев! – дедi түсi жылына.
Тiл күрмелер кездескенде ұлыға. 
Есiм шығып,
Қарай бердiм жалтақтап,
Қасымдағы Нұрғалидың ұлына.

Керемет қой сайрап кетсе тiл-дана.
       – Иә, Шықа!
Сматаев – бұл бала! –
Дедi Рекең.
Апыл-құпыл қол созды,
Қол жетпейтiн мынау биiк тұлғаға.
 
Табынуға қолдар қандай оңтайлы,
Шықаң – мығым.
Сәл артына шалқайды.   
 –       Әй, қазақтар! –
Көз қиығы шарпыды
Әбдiжәмiл,
Тахауи
һәм Қалтайды.

– Бұл қазақтар неге қалып айтады?» –
Ыңыранды.

1. Ғафудың монологы

«Таланты тым iрi екен,
Туатын сөзi егiздеп», –
Деп кептi әлгi Нұрекең,
Менi емес,
Мына сенi iздеп.

«Алаштың осы ұл – деген-дi ол, –
Ендiгi шығар қырқасы».
Қазақтан туған кемеңгер,
Оңдасын шалдың Нұртасы.

Мәскеуден сонау сенi iздеп
Келмейдi текке ұлы адам.
Көктегi Тәңiрiм негiздеп,
Жаралған мол боп сыбағаң.

Бiтпесiн талас,
Күресiң.
Ешқашан баспа қайтемге.
Мен емес,
Сен ғой кiресiң,
Әшiмов аға Байкенге.

Шарладың әлден мың тұсты,
Жасын боп мұңды жайша ойып.
Етесің мейман Шыңғысты
Қой емес, семіз тай сойып.

Ашыла берсiн қас-қабақ.
Сен үшiн, iнiм, қуанам.
Жүршi ендi.
Мықтап ташлап ап,
Иiскейiк бiр-бiр жуадан!

Ұрайық жұмыс енесiн.
Сөздi қой, таста!
Жуасың!
Кептiрме ағаң өңешiн,
Бөшкенiң құймай сырасын.

Тесiк пе қалтаң?
Қиналма!
Дарынды қарын бүктеген.
Жеңiлер ақын финалда,
Жазғанмен кейде мықты өлең.

Қызығу мен  қызғану

Ғафу  хақындағы екі өлең

(Шыңғыс Айтматовқа)

Басын әнтек шайқады.
Үш қазақтың үш қимылы білінді –
Бүгілуі,
Шалқақтауы,
Қайқаңы.

– Жүргiн! – дедi.
Иығымнан ұстады.
Сәл сезiлдi саусақтардың қысқаны.
Әлi есiмде…
Жүрек-бүркiт саңқ етiп,
Тар кеудемнен көк аспанға ұшқаны.

Қара көздер,
Шегiр көздер,
Көк көздер.
Күншiл көздер,
Жебiр көздер,
Көп көздер
Ту сыртымнан қадап жатты оқтарын
Аямастан нысанаға дөп көздеп.

Асып-тасып,
Мың ысыдым,
Мың қыздым.
Туғандай бiр қарсы алдымнан жұлдыз, 
Күн.
«Менен артық бар ма Әлемде қаламгер
Ертiп кетсе Айтматовы қырғыздың!»

Қос қолтықтан қанат өсiп,
Күш бiттi.
Жамай салдым терiскейге түстiктi.
Қақпа алдында соңымыздан ере алмай,
Қала бердi томсырайып үш мықты.

Скверге ендiк.
Келдiк,
Жайғастық.
Әңгiмемiз жарасты да,
Ойды аштық.
Оны көрiп есi шыға қуанып,
Менi көрiп ежiрейдi кей бастық.

Атамекен – киесi ғой ұл-қыздың.
(«Елiм-айлап» елдiң көңілiн бұрғыздым).
«Елiм-айды» бiраз мақтап,
Сұрады ол:
 – «Қырық балтасын» қайдан таптың  
   қырғыздың?

Софы СМАТАЕВ

Гимнi ғой сол бiр жоқтау халқымның,
Көктен,
Жерден iздеп соны шарқ ұрдым.
Сен елiңдi «Елiм-айлап» жырласаң,
Болады ғой қасиеттiсi әркiмнiң.

Айтшы маған «Қырық балтаның» 
дерегiн. 
Менi ақтарып,
Бiлiп алды керегiн.
Содан кейiн маңғаз ғана қозғалды,
Қоқиқаздай жұтып алған қорегiн.

Жалт бұрылды:
– Мен оларды сынағам.
Сен туралы әлгi үшеуден сұрағам.
Шын мықтыны қызғанатын көп қой, көп.
Қызғаныштан мол болады-ау сыбағаң.

Бек ұнатып «Ұлтым!» деген сөзіңді,
«Тауып бер!» деп іздегенмін өзіңді.
«Іссапарға кеткен» деген Тахауи
Қалып айтқан бадырайтып көзімді.

Әбдіжәміл: «Естімеген... білмеген».
Қалтай көкең көзіне елеп, ілмеген.
Ал Тахауи біраз сені мақтап ап,
«Ақсап жатыр сол балада тіл» деген.

Сезгем сені білетінін солардың...
Таптым, інім, сенен енді чоң Арғын.
Әй, бәрібір, қалып айтса достарым,
Кеуіліме сұп-суық боп қонар мұң. –

Сәл күрсінді ішін тарта солықтап,
Алақаны иығыма қонып қап.

Мен марқайдым төбем көкке тигендей
Шынымен-ақ «чоң Арғыны» болып қап.

– Қайран қазақ, күншілдігің ғаламат!
Қаның ойнар бақастық боп аралап.
Бабаларың өр рухы кешегі –
Болмап па еді кісілікке аманат.

Қалай, қайтіп қалғансыңдар адасып?
Бір біріңді мақтамайсың жақ ашып...
Озса біреу...

Талайсыңдар әлгіні
Кететіндей өзгелерден бағы асып.

Әй, қиын-ау тірліктерің ендігі,
Тарылған соң ер жүректің кеңдігі.
Әріптесін көре алмауы қызғанып –
Қаламгердің қасиетсіз ең міні.

Әу, інішек,
Болар ауыр тағдырың,
Басар талай кеудеңді шер,
Жанды ірің.
Мойыма тек.
«Елім-айлап» ұмтылып,
Бұр халқыңа шапағатты таң нұрын. 

Құшағына қысып алды қаусырып.
Мен қызындым.
Тарта берді тау сұлық.
Айта алмастан алғысымды…
Шұлғыдым,
Ыстық демім шыға бере таусылып…

 – «Елiм-айды» жазған сендей көкенiң,
Қиын болар аттап кетсем мекенiн.
Қой соям деп әуре болма,
Қазағым!
Шай ғана iшем. Қажетi жоқ шекенiң. –

Иықтасып қайта Одаққа оралдық,
Адалдыққа жолатпастай арамдық.
Мен дедектеп,
Қарыз сұрап жүгiрдiм.
Жарасар ма мәрт қазаққа сараңдық.

Қонақ сыйлап,
Салт сақтаған текті елім.
Ой сауған мен
Қой соймасам неткенім.
Құр шайменен чоң Шыңғысты жіберсем,
Бабалардың тоздырам ғой жеткенін.

Қой соямын,
Бас тартамын алдына!
Таңдады ғой балап мені жалдыға.
Бермеді ме уәлі ауыз
Бағамды
Жарқ еткізіп «чоң Арғын!» деп қалды да.

... Кедейлік-ай!
Түбін тескен қалтаның,
Көбейтетін сығыр көздің жалтағын.
Сынап, сыбап сын сағатта оп-оңай
Қара шаштың ағартатын әр талын.

Кедейлікке жігітпін ғой,
Көнем бе.
Қан ойнайды нақ қазақтық денемде.
Қарыз алып тай соям да,
Той жасап,
Мәрт Алашты танытамын мен Ерге!..

...Үлкендерге жайып қолды «Ағалап!»
Құрдастарды санап шықтым жағалап.
Бір-ақ сәтте көлден шөл боп қаңсыды,
Құнсыздықпен өз құндарын бағалап.

Өң берсiн бе менi онымен көргендер –
Тазалықты жылы жауып көмгендер.
Қарыз емес,
Қарғыс қана бергендер.
Жазушымын десе,
Ешқашан сенбеңдер!
Қосылғанын көре алмаса Ер мен де
Жазылмас-ау жүректегi зар мен шер!

Тағдырға күйiп-пiс мейлi.
Жазылған бiздiң маңдайға.
Қалтаға ақша түспейдi,
Қонғанмен бұлбұл таңдайға.

Қарнымыз кейде ашқанмен,
Көңіліміз біздің бай, інім!
Жүреміз ұшып аспанмен,
Мықтының мінбей қайығын.

Мықтыны күндеп қайтемiз
Солардан бiздiң бақ артық!
Жанымыз жайсаң.
Бай-теңiз
Қараны жүрген ағартып!

Заңғарға сөзбен қалықтар,
Жауласақ елдiң жүрегiн.
Ұмытпас ертең халық бар
Тықса да көрге
Мың өлiм.

Ойпырым-ай, мүлде қызынып,
Кеттiм бе соғып пәлсафа.
Келiндей ғана сызылып,
Күлесiң маған сен, Софы, ә!..

Ықыласы ауған өзiңе,
Басқа ағадан мен кем бе ем.
Он сом бар!
Осы кезiме
Жасырған Бәдеш жеңгеңнен.
 
Мә, ұста!
Деме қиналам.
Мен – бүгiн сенiң қонағың!
Ағаны iнi сыйлаған
Ұмытпа заңын даланың.
 
Несiне тiзгiн iркейiк,
Iшейiк бүгiн өкiртiп.
Айға да құрық сiлтейiк,
Аспанға Жердi секiртiп!..

22 маусым – қазақ әдебиетінің көрнекті өкілі, классик жазушы Софы 
Сматаевтың туған күні. Осы мерейлі күн қарсаңында Софы Қалыбекұлы-
ның деніне саулық және шығармашылық табыс тілей отырып, жазушының 
Шыңғыс Айтматовқа арнаған «Қызығу мен қызғану» және «Ғафу хақындағы 
екі өлең» атты қос бірдей өлеңдер топтамасын оқырман назарына ұсынып 
отырмыз. 

РЕДАКЦИЯДАН

Бұлданба, бала!
Бұлданба.
Тапқандай көктiң тiрегiн.
Бастығың айтып тұрғанда,
Тыңдамайтындай кiм едiң!..
 
 

2 . Ғафудың ашуы мен
 басуы

 
Шығысынан сiбiрледi таңсәрi.
Таңсәрiнiң тәттi ұйқы ғой – аңсары.
Баж-баж еткен телефонмен бұзылды
Таңсәрiде уылжыған таң сәнi.
 
Жұмағымда тербетiп ед бiр ағын,
Дiр еттiм де,
жұмағымнан құладым.
Баж-баж еткен трубкаға тығылып,
Едiрейiп шыға келдi құлағым.
 
Араласып жер мен көктiң бар үнi,
Сағым қуды сардаланың сарыны!
Сөйлеп кеттi:       
 –   Неге ұйықтап жатырсың,
Жарылғанда ақ түйенiң қарыны?
 
Бiлiгiң жоқ хал-жағдайды сұраған,
Мемлекеттiк сыйлық алды бұл ағаң!
Есектерге есем кетiп жүрушi ем,
Қайтты бүгiн еселенiп сыбағам».
 
Тағы оянды тарғыл үндер тырналап,
Шыны үстiнде сызғышқа ұқсап, 
   сырғанап!
Екi құлақ  екi антенна
Қалқайып,
Дыбыстардың дүбiрiне тұр қарап.
 
 Тiл шешiлдi:       
 – «Жылқы керек союға!
Арақ!

Шарап!
Iшуге де, қоюға!
Бол, бол, ойбай!
Жата бермей, тез жет! Тез!
Машинаңды безiлдет те!
Сойылда!»
 
«Кiм екен бұл!»
Ой, сен өзiң!
Ғафумын!
Доғар дереу бар нормасын жатудың!»
Әй, қинады-ау!..
Аға көңiлiн таппасам,
Батып қалар төбедегi тату күн.
 
– «Құттықтаймын!
Бәрi сiздiң пейілiңiз!..
Правасыз – нарушитель дейдi бiз…
Правам жоқ, кiлтiн берем.
«ВАЗ-ымды»
Басы бүтiн алсаңыз да, мейлiңiз».
 
– «Не дейсiң, ей! Шiмiркпестен 
   шырайың,
Құдай қылған сенi ме едi Құдайым!
 Мына менiң!..
Сен тiлiмдi қайтарсаң,
Сол «ВАЗ-ыңның» дөңгелегiн 
   ұрайын!»
 
Кеттi дейсiң тулап, мөңкiп,
шалқайып.
Жеттi маған жетi жерлеу, алты айып.
Қос құлағым қос тоқым боп жалбырап,
Қос есек боп шыға бердi қалқайып.
 

***

Кiрiп-шықтым өзгелермен.
Көрмедi.
Қолымды алды.
Өңiн бiрақ бермедi.
Төрт тараптан iздеушiлер көбейiп,

Жүрiп тұрған Ғафекеңнiң пәрменi.
 Жылжып күндер,
арада бiр ай өттi.
Бозғыл таңды боз қыраулы сай өптi.
Таңсәрi едi.
Аңсары едi – тәттi ұйқы,
Ағызатын ауыздардан мәйектi.
 
Жүн жүйкеңдi жұқартқанда төзiм көп,
Қайран ұйқы – жұмақ болып сезiлмек.
Сол жұмақтан жұлып алып тағы да,
Қоя бердi сұр телефон безiлдеп.

Дүниенiң дүбiрiнiң барлығын,
Дауыстардың тарландарын,
тарғылын,
Бiр тiрiлтiп,
бiр жоғалтып трубка
Кенет бiрден сөйлеп кеттi қарлығып:

– Әй, сен өзiң!.. Бiлемiсiң өзiңдi?
Тоқта деймiн!
Бөлме менiң сөзiмдi.
Түнi бойы кiтабыңды оқыдым,
Бiр iлгем жоқ кiрпiгiмдi,
көзiмдi!

Тiфә, тiфә! Тiлiм тасқа!
Данасың!
Сен… сен әлi-ақ Жер мен Көктi аласың.
Бол, бол ендi!
Тез жет маған!
iшемiз!
Мен – ағаңмын!
Сен – iнiмсiң.
Баласың!»
 
Әр сөзiнен таң сәулесi енедi.
Дүние неткен ыстық едi,
   кең едi!
Сылап-сипап қайран Ғафаң жанымды,
Жұмағыма қайта оралтып,
   бөледi.

Осы Бертіс деген ат қайдан 
шықты? Бертіс бұлағы болған ба 
және ол қайда? Бүгін сол жөнінде 
әңгіме етпекпіз. Бұл тақырыпты 
қозғауымызға себепкер болған 
қала тұрғыны, еңбек ардагері Рым-
бек Ілдебаевтың әңгімесі. Сон-
дықтан, Рымбек ағаның пікірі – біз 
үшін өте маңызды әрі құнды.

– Бертіс жөнінде біраз адамдар 
жазған еді. Солардың көпшілігі 
Балқаш көлінің жағалауындағы 
шығанақтың аты Бертіс хан-
ның есімімен байланысты екенін 
жазған болатын. Менікі соны ай-
ғақтайтын, бұрынғы үлкендерден 
естіген әңгіме, – деп бастады сөзін 
Рымбек аға. – Өзім Қаракесектің 
ішіндегі Шаншар руынан бола-
мын, Бертіс ханның ұрпағымын. 
Балқаш топырағын басып жүр-
генім – осы бабамның қолдауы 
болар. Ұрпақтар шежіресін соңына 
қарай тарата жатармын, ал қазір 
шығанақтың қалай Бертіс аталған-
дығы жайында естіген әңгімемді 
жеткізейін.

Мен өткен ғасырдың жетпісін-
ші жылдарының басынан сексенін-
ші жылдарының соңына дейін он 
бес жылдай өзімнің кіндік қаным 
тамған бұрынғы Егіндібұлақ, 
қазіргі Қарқаралы ауданында қыз-
мет істедім. Ол жақта көнекөз ақ-
сақалдардың көзін көрген, әңгіме-
лерін естіген үлкендер көп болды. 
Бұл да солардан естіген әңгіме.

Осыдан төрт-бес ғасырдай 
бұрын қазақтар Ташкенді өзбек-
ке бермейміз, өзіміз басқарамыз 
деп, соғыс ашқан екен. Сол соғы-
ста қазақтар қаланы қорғап тұрған 
қамалды бұзып кіріп, Ташкенді 
басып алыпты. Ол кезде қаланың 
ханы «қамалды кім бұзып кіреді 
екен?» деп мұнарадан қарап оты-
рады екен. Қамалды бұзып, Таш-
кенді алып, түгел жайлап алғаннан 
кейін, соғысқа қатысқан батырлар 
Ташкеннің ханына барып, «Қамал-
ды мен бұздым, мен бұздым» деп 
бірінен соң бірі айтса керек. Сонда 
Ташкеннің ханы: «Қайсың хан бол-
саң, оның бол, сендер жеңсеңдер, 
мен жеңілдім, бірақ қамалды нағыз 
бірінші бұзып кірген сендер емес-
сіңдер. Дулығасында қарқарасы 
бар, астында қара ала аты бар, 25-30 
жас мөлшеріндегі қара торы жігіт 
бірінші болып бұзып кірді», – депті. 

Соғысқа қатысқан батырлар 
көп, содан «ол кім екен?» деп із-
дейді ғой бәрі. Сөйтсе, жарықтық 
атын талға байлап, терлігін астына, 
ерін басына салып, ұйықтап жатыр 
екен дейді. «Әй, Бертіс, қамалды 
сен бірінші бұзып кірдің бе?» – деп 
сұрайды. «Иә, бірінші мен кірдім» 
– дейді Бертіс. 

Бәрі Бертісті киіндіріп Ташкен-
нің ханына алып барған екен. 

● ТАНЫМ

Бертіс хан және Бертіс бұлағы
Бертіс деген ат бәрімізге таныс, әсіресе, балқаштықтарға. 

Өйткені, қаланың өзі Бертіс аталатын кішкене шығанақтан 
орын тепкен. Балқаш 1937 жылы қала мәртебесін алғанымен, 
өткен ғасырдың 50-ші жылдарына дейін Балқаштан гөрі Бертіс 
станциясының аты көбірек танымал болғандығын соғысқа қа-
тысқан майдангерлердің аузынан талай рет естіп едік. Соғыс-
тан елге қайтқан уақыттағы жағдайларын әңгімелеген сол 
ардагерлер пойыз ға билетті Балқашқа емес, Бертіс стансасы-
на дейін алғанын айтушы еді. Ол кезде Балқашты көпшілік 
әлі біле қоймайтын. Кейін комбинаттың аты дүрілдеп, атағы 
әлемге жайылған уақытта ғана Балқаш айтыла бастады дей-
тін сол ақсақалдар. Балқашқа алғаш теміржол келгенде, стан-
са атауын «Бертіс айлағының» атымен «Бертіс стансасы» деп 
атап кеткен екен. Алғаш қала құрылысы салына бастағанда 
теміржол болмағандықтан, жүк су жолы арқылы көл үстімен 
тасымалданған. Кемелер тоқтайтын айлақ сол уақытта 
Бертістің атымен аталған.

Осымен 2023 жылғы 1 қыр-
күйектегі «Әділ Қазақстанның 
экономикалық бағыты» атты 
Қазақстан халқына Жолдауында 
Мемлекет басшысы Қазақстанда 
атом электр станцияларын салу 
мәселесі бойынша жалпыұлттық 
референдум өткізуге бастамашы 
болғанын хабарлаймыз.

Сонымен қатар, Жолдауда 
Қазақстан Республикасының 
Пре зиденті референдум өткізу 
мерзімдері кейінірек белгіле-
нетінін атап өтті. Референдум 
өткізу тәртібі 1995 жылғы 2 қа-
рашадағы «Республикалық ре-
ферендум туралы» Қазақстан 
Республикасының Конституция-
лық заңымен регламенттелген.

Қазақстанда АЭС салу мәсе-
лесін талқылау мақсатында ре-
ферендум өткізілгенге дейін 
Қа рағанды облысында жария 
тал қылаулар өткізу жоспарла-
нып отыр.

Жария талқылауға атом са-
ласының салалық сарапшылары 
қатысады. Жария талқылаулар-
ды өткізу барысында азаматтар 
өздерін қызықтыратын техноло-
гиялардың қауіпсіздігі бойынша 
да, АЭС құрылысының әлеумет-
тік-экономикалық аспектілері 
бойынша да кез келген сұрақта-
рын қоя алады.

Жария талқылау өткізілетін 
орны: Қарағанды қ., «Қоғам-
дық келісім» КММ, Кеншілер 
даңғылы, 64.

Жария талқылауды өткізу 
күні мен уақыты: 2024 жылғы 
25 маусым сағат 10.00-де.

Барлығын қатысуға шақыра-
мыз!

Қазақстанда АЭС салу 
мәселесі бойынша жария 

талқылаулар өткізу туралы 
ХАБАРЛАНДЫРУ

Ирина Касьян – Қарағанды 
көркемсурет мектебінің түлегі. 
Жас кезінде  сәнгер немесе шебер 
болуды армандаған. Бірақ, өсе келе 
шаштараз кәсібін таңдапты. Оның 
40 жылдан бері стилист болып жұ-
мыс істейтінін айта кеткен жөн.

Кеш иесінің айтуынша, оның 
өмірі үнемі шығармашылықпен 
тығыз байланыста болған. Дос-
тары мен таныстарына арнап та 
түрлі суреттер салады. Соңғы 
үш жылда ол акрил құю неме-
се флюид-арт өнеріне қатты қы-
зығушылық таныта бастаған. 
Бұл – абстракционизмнің ерекше 
түрі. Құю арқылы сурет салу үшін 

– Міне, мына жігіт, осы бұзып 
кірген, – депті Ташкеннің ханы. 

Содан Бертіс ақсақалдардың 
айтуымен 30 жыл Ташкенде хан 
болған екен. 

Бір жылы 17 ұлы бір-ақ күн-
де оба індетінен қайтыс болыпты. 
«Енді хандық менің не теңім, мен 
еліме қайтайын, мына көк базарды 
бір аралатыңдаршы» – депті.

Базарға кіріп келе жатса, ал-
дынан бір диуана шығады. Әлгі-
ге атынан секіріп түсіп құшақтап 
сәлем беріпті де, «сен кімсің өзі, 
мен сендейлермен амандаспаушы 
едім» дейді. Сонда диуана: 

– Әй, Бертіс, мен сенің құтқа-
рушыңмын, – дейді. 

– Сен менің құтқарушым бол-
саң, 17 ұлымды неге алып қалма-
дың? – депті. Сонда диуана: 

– Еменнің түп тамырына келе 
жатқан найзағайды бұтағына 
бұрғаным құтқарғаным емес пе, 
еменнің түп тамыры аман болса, 
оған бұтақ шықпау шы ма еді? – 
депті.

– Айпырым-ау, сен де жай адам 
емес екенсің, онда сен менімен еріп 
жүр, – деп, елге алып қайтыпты. 
Қайтып келе жатқанда, жаз мезгілі 
болса керек, бір шығанақтың жаға-
сына келіп дем алады. Дем алып 
біраз күн жатқаннан кейін: «Мына-
ның суында балығы, қамысында 
құсы, даласында аңы көп екен, 
мен жаздай осы арада дем аламын, 
сендер елге қайтыңдар да, үй-қора 
сала беріңдер», – деп, осы көлдің 
жағасына 80 аппақ үй тіккізіпті.

Ол кезде көлдің солтүстік тұ-
сынан сауда жолы өтеді екен. Олай-
бұлай өткен саудагерлер «Мұнда 
кім жатыр?» дегенде, біреу тұрып: 
«Қарқаралы хан Бертіс жатыр» 
– дейді. Содан осы шығанақтың 
жағасын «Бертіс» деп атап кеткен 
көрінеді.

Күзгесалым хан Бертіс еліне, 
Қарқаралы жаққа қайтады. Елге 
барғаннан кейін, бір күні таң сәрі-
де, өзімен қоса еріп келген диуа-
на күзетшілерді екі жаққа итеріп 
жіберіп, үйіне кіріп келіпті. (Бұл 
диуана тарихта Бегімысық әулие 
деген атпен белгілі болған тұлға. 
Аңыз бойынша, бірде Бегімысық 
әулиеге, «Сен осы әулиемін, әу-
лиемін дейсің, ана өліп жатқан 
мысықты тұрғызшы, ал!» – депті 
жанындағылар. Сонда жаңағы кісі 
отыра қалып дұға оқығанда, «әлгі 
өліп жатқан мысық орнынан атып 
тұрып, қаша жөнелген екен дейді 
аңызда. Содан жаңағы диуана «Бе-
гімысық әулие» атанып кетіпті).

Елге қайтқан кезде Бертістің 
жасы 60-тың мұғдарында екен. 

– Әй, Бертіс, басыңды көтер-
ші, – депті Бегімысық әулие. – Сен 
үйленші, үйленсең 3 ұл туады. Үл-

кеніңнің атын Бектемір деп қой, 
Бектеміріңнің басынан тепкіле-
се де, бектігі мен дәулеті кетпес. 
Кішісінің атын Қызылқұрт деп қой, 
құрттай көп болады, оны жауға 
қой. Ортаншыңның атын Әуез деп 
қой, бұл да ешкімнен кем болмай-
ды, ағасы мен інісіне тірек болады, 
дәулетті болады, – деп айтыпты.

Жарықтық әулие айтып кет-
кендей, Бертістің балалары еш-
кімнен кем болған жоқ. Бертістің 
өз шешесі – қалмақтың қызы. Біз 
содан тараймыз. Шаншардың өзі 
еңсегей бойлы Есімханның баты-
ры әрі кеңесшісі болған. Сол Есім-
хан Ташкенге Тұрсынхан деген 
қалмақтың ханын апарып отыр-
ғызған. Есімхан бір жорыққа кет-
кенде, жаңағы Тұрсынхан Есімхан-
ның өзінің ауылын шауып кетіпті. 
«Өзім асыраған күшігім өзімді қап-
ты ғой, мен бұған енді көрсетейін» 
деп, Есімхан Тұрсынханды жаулап 
алған. Жаулап алса, Тұрсынханда 
ұл жоқ, жеті қызы бар екен. Жеті 
қызының төртеуін жасы үлкен 
төрт батырға береді де, үш кенже 
қызын сен аласың деп Шаншарға 
беріпті. Олар: Айбике, Нұрбике, 
Қызданбике. Айбикеден Келдібек, 
одан Қаздауысты Қазыбек бабамыз 
тарайды. Нұрбикеден Бертіс (не-
гізгі аты Бердібек екен), Тілеуке, 
Тілеуқабыл. Тілеуқабылдан ұрпақ 
жоқ. Тілеукеден Жарылғап батыр, 
Мақпал Жүнісованың бабалары, ал 
Бертістен атақты Тәттімбет күйші 
және біз тараймыз.

Бертістен Бектемір туады. Бек-
темірдің Мөшеке деген ұлынан 
ұрпақ көп. Мөшекенің 13 ұлы 
болған. 13 ұлының 11-нен ұрпақ 
бармыз. Әлі күнге дейін біз бірге 
туған ағайын болып жүрміз. Көбісі 
Қарағандыда тұрады. Біз сол Мө-
шекенің тоғызыншы ұлының ұр-
пағымыз. Мөшекеден: Құттыбай, 
Серікбай, осының Серікбайынан 
Әбіш, Әлі. Әбіштен менің әкем – 
Нүгриден және Күмісжан. Бірақ 
мен 1949 жылдан Қабыз әкемнің 
тәрбиесінде болдым. Мені тәрби-
елеп жеткізген Қабыз. Үлкен ба-
бамыз Саманбайдан Жаманбала, 
одан Ілдебай, Сағындық, Шайқы 
туады.

Бертіс бабаның жаңағы үш 
ұлдан басқа тағы үш ұлы болған. 
Олар Бертіс бабамыз Ташкенге 
кетпей тұрғанда дүниеге келген 
балалары – Еспенбет, Қоқан, Өмір-
зақ. Олардың ұрпақтары қазір де 
бар, бұрынғы Егіндібұлақ ауданы-
ның «Абай» кеңшарында. Өмір-
зақтың ұрпақтары менің нағашым 
болып келеді, менің шешемнің 
төркіндері, өспеген ата. Шешемнің 
жаңағы үш ағасы «халық жауы» 
болып ұсталып кеткен, одан кей-
ін немере екі ағасы кеткен. Содан 

қалған Жанпейістің Серігі деген, 
жауырыны жерге тимеген палуан 
болған, ол кісі 1984 жылы 89 жа-
сында қайтыс болды.

Осы «Абай» кеңшарынан 
шығысқа қарай Мыржық деген 
жер бар, баяғыда Мыр жық ауыл-
дық кеңесі болған, кеңшар кезінде 
Мыр жық бөлімше орталығы бол-
ды.

Мыржықта Мөшеке бұлағы 
деген бастау бар, Тәттімбет Мө-
шеке бұлағының басында туған. 
Ол бұлақ таудың ішінен басталады 
да, Арқалықтың Айрығына қарай 
кетеді. 

Мен де сол Мыржықта туған-
мын. Өмірімнің көбісі Ақшатау, 
Ақжал, Балқаш өңірінде өтті. 
Ел қатарлы қызмет жасап, өмір 
сүрдім. Қазір Балқаш қаласында 
тұрамын. Бұл қаланың мен үшін 
орны бөлек. Өйткені, осы жерде 
менің бабам Бертістің ізі қалған, – 
дейді Рымбек Нүгриденұлы. 

Біздің білуімізше, ертеде осы 
Бертіс шығанағында Бертіс бұлағы 
да болған екен. Мұны анау бір 
жылдары батагөй қариямыз Қа-
былбек Рамазанов айтып оты-
ратын. Қабекеңе Бертіс бұлағын 
әкесі – Рамазан Әлиманұлы осы 
қалаға көшіп келген жылдары ай-
тып, көрсеткен екен. Рамазан Әли-
манұлы – Әлихан Бөкейханов тың 
атқосшысы болған адам. Ол кісіге 
бұл бұлақты Әлихан Бөкейханов 
көрсетіп кетіпті. Ал, Қабылбек 
Рамазанұлы 1987 жылға дейін 
«Ақтоғай» кеңшарында еңбек етті. 
Зейнеткерлікке шыққаннан кейін 
Балқаш қаласында тұрды.

Қабылбек ағаның әкесі Рама-
зан ақса қалды екі рет көргенім 
бар – 1989 жылы немересі Қаз-
бектің үйлену тойында, одан кейін 
1991 жылы қазан айында «Балқаш 
өңірі» газетінің ұжымымен үйіне 
амандасуға және 100 жасқа то-
луымен құттықтау ға барған кезде. 
Ақсақал 1994 жылы жасы 103-ке 
келіп дүниеден өтті.

Әкесінен естіп, білген және 
бастауын барып көрген Қабылбек 
ақсақал Бертіс бұлағын қаламыз-
дың біраз азаматтарына айтып көр-
сетіп кетті. Ол бастаудың көзі 10-
шы шағын аудандағы Қабекеңнің 
тұрған үйінің жанында болатын. 

Біздің естуімізше, өткен ғасыр-
дың 80-90 жылдары Бертіс бұлағы-
ның үстіне көп қабатты тұрғын 
үйлер салмақшы болған, алайда 
жер астынан су шыға берген соң, 
бастапқы шешімнен бас тартқан. 
Мұндай әңгіме ел ішінде айтылып 
жүрді. Оның шындыққа қанша-
лықты жанасатынын білмеймін, 
бірақ бір нәрсе айқын, ол – Бертіс 
бұлағының болғандығы және ол 
жерге кейінгі он бес жыл ішін-

де бірнеше көп қабатты үйлердің 
тұрғызылғандығы.

Бертіс хан және оның атымен 
аталатын бұлақ туралы интернет-
тегі уикипедияға үңіліп көрейік, 
онда біздің айтқанымызды растай-
тын нақты мәлімет бар:

«Бертіс би (1633-1707 ж.ж.) орта 
жүз арғын тайпасының қаракесек 
(Болат қожа) руынан шыққан. Әкесі 
Шаншар Бұлбұлұлы Есім хан мен 
Тұрсын ханның қақтығысы тұсын-
да Есім жағында болып, айрықша 
шешендігімен де, көсемдігімен де 
көзге іліккен. Бертіс Шаншарұлы 
–ХVІІ ғасырда жоңғар-қазақ соғы-
сында ерлік танытып топ бастаған, 
қиын-қыстау кезеңде тапқыр-
лық көрсеткен тұлға. Ташкентті, 
Балқаш өңірі мен Қарқаралыны 
жоңғар басқыншыларынан азат 
ету шайқасына тікелей қатысқан. 
Тәуке ханның кеңесшісі болған. 
Ескіден жеткен аңыз әңгімелерде 
Бертіс Шаншарұлы биліктен тай-
ған ханның орнына әмір болып, 
Ташкент өңірін басқарғандықтан, 
«Қарқаралы хан Бертіс» аталыпты 
дейді. Бертіс Шаншарұлы сонымен 
қатар «сегіз қырлы, бір сырлы» 
майталман шешен, дарынды ақын, 
дәулескер күйші болған. Өспен-
бет, Бектемір, Мөшеке, Қазанғап, 
Қантай, Тонтай тәрізді би-шешен-
дердің, атақты күйші Тәттімбет 
пен Абайдың анасы Ұлжанның 
үлкен атасы. Балқаштың жаға-
сындағы шығанақ, теңіз жағала-
уының солтүстігіндегі бір бұлақ 
Бертіс бидің есімімен аталады. Ұр-
пағы Тәттімбет «Бертіс» атты күй 
шығарған. Бертіс би Шаншарұлы 
өзінің аманаты бойынша Түркістан 
қаласындағы Қожа Ахмет Ясауи 
кесенесіне жерленген». Уикипеди-
ядағы қысқаша мәлімет осы.

«Бізде Балқаш атауы берілген 
екі станса бар, екеуін бір-бірі-
нен айырып тұрған «1» және «2» 
сандары ғана. Осы екі санды көр-
сетпей-ақ, Балқаш-1 стансасын 
«Бертіс стансасы» деп өзгертсе 
дұрыс болар еді», – дейді әңгіме 
арасында Рымбек Ілдебаев.

Расында, екі стансаның атын 
бірдей атаумен атамай, 1935 жыл-
дан пайдаланылып келе жатқан 
ескі вокзалды «Бертіс», ал 1970 
жылдардан бастап халыққа қызмет 
етіп келе жатқан «Балқаш-2» жаңа 
вокзалын жай ғана «Балқаш» де-
сек, тарихи әділдік қалпына келер 
еді.

Станса атауын өзгерту мәсе-
лесін шешу қиын болатын болса, 
онда Бертіс бұлағы бастау алатын 
10-шағын ауданның атын «Бертіс 
би шағын ауданы» деп өзгертуге 
болар еді. Бұл ұсынысты халықтың 
қолдайтынына сенімдіміз.  

Қуандық МАҚСҰТҰЛЫ

● КӨРМЕ

Суретшінің сиқырлы әлемі
Қарағандыдағы «Алтын ғасыр»  галереясы аясында жаңа 

көрме әуесқой суретші Ирина Касьянның картиналарының 
топтамасы ұсынылды. Көрмеге барлығы 48 жұмыс қойылған. 
Оның бір бөлігі заманауи «флюид-арт» сурет салу техникасын-
да орындалған.

әртүрлі әдістер қолданылады. Сол 
арқылы көрерменін ерекше әсерге 
бөлейді.

– Бұл техниканы алғаш рет 
интернеттен көрдім және оны 
орындап көруге бел будым. Жа-
ның қалаған нәрсені үйрену ешқа-
шан кеш емес. Акрил құю – бұл 
өте қызықты процесс. Бояулар 
араласады, содан кейін алынған 

қоспа шаш кептіргішпен үрленеді. 
Сол сәтте таңғажайып түс алма-
суларды көресің. Бірнеше карти-
наларға моншақтар мен жылтыр 
тастар қос тым. Табиғатты жақсы 
көремін, сондықтан көрмеге пей-
заждар да қойылды, – деді автор.

Бұл – Ирина Касьянның ал-
ғаш қы жеке көрмесі. Қарағанды 
галереясы әуесқой суретшіні қол-

дап, көрме ұйымдастыруға көмек-
тескен екен.

– Иринаның негізгі көркемдік 
білімі бар. Ол бірден көрінеді. 
Оның шығармашылыққа деген 
құштарлығы таң қалдырады. Осы 
көрме арқылы  көрермендерге 
кез келген жаста жаңа бір нәрсені 
ашуға және жасауға болатынын 
көрсеткіміз келеді, – дейді «Алтын 
ғасыр» галереясы жетекшілерінің 
бірі Бибігүл Исполова.

«Сиқырлы акрил»  көрмесі 26 
маусымға дейін жалғасады. «Ал-
тын ғасыр»  галереясының жұмыс 
уақыты – сағат 10:00-ден 18:00-ге 
дейін.

Мөлдір МҰРАТБАЕВА,
Е.Бөкетов атындағы

Қарағанды зерттеу 
университеті журналистика 

бөлімінің
ІІІ курс студенті 

Creative Party-ге 18-35 жас 
аралығындағы музыканттар, во-
калистер, суретшілер, заманауи, 
көше би топтары, суретшілер, 
мобилографтар және басқалар 
қатыса алады. Кеншілер мәде-
ниет сарайы қызметкерлерінің 
айтуынша, фестиваль жастардың 
шығармашылық таланттарын 
анық тап қолдауға және дамытуға 
бағытталған.

Номинациялар арасында «Во-
калист, Cover орындаушысы», 
«Суретшілер», «Заманауи және 
көше билері», «Инструмента-
лист», «Stand up әртісі» аталым-
дары бар. 

Фестивальде регламент  5-7 
минутты құрайды. Мәселен, 
«Мобилограф» аталымы көрер-
мендерге көрсету үшін фестиваль 
кезінде ұйымдастырушыларға өз 
жұмысын көрсетуі үшін бейне 
түсіріп, монтаждап тапсыруы қа-
жет. 

Қатысуға өтінімдер dkg.to@
mail.ru  электрондық мекенжайы 
бойынша жіберіледі.

● ФЕСТИВАЛЬ

Жас 
талантқа 
жаңа 
мүмкіндік

Аяулым СОВЕТ,
«Ortalyq Qazaqstan»

Қарағанды кеншілер 
мәдениет сарайы өңір жас-
тары арасында Сreative 
Рarty шығармашылық фес-
тивалін өткізбекші. Өті-
ніштерді қабылдау 25 ма-
усымға дейін жалғасады. 
Байқау орталық саябақта 
өтеді.

Қарағанды облысы бойынша Ішкі мемлекеттік аудит департа-
ментінде мемлекеттік қызметшілерінің Ар-намыс кодексінің, «Мемле-
кеттік қыз мет» жəне «Жемқорлыққа қарсы күрес туралы» Заңдарының 
нормаларын департамент қызметкерлерінің бұзу фактілерін хабарлау 
үшін 9.00-18.00-ге дейін жұмыс тəртібімен 56-31-35, 56-25-82 сенім 
телефондары қызмет етеді. Жеке жəне заңды тұлғалардың өтініштері-
не арналған электрондық мекенжайы  fi nk.kar@minfi n. gov.kz

R

Объявление
ТОО «AlemGaz» уведомляет Вас о проведении полугодового от-

чета перед потребителями и иными заинтересованными лицами об 
исполнении утвержденной тарифной сметы и инвестиционной про-
граммы за 1-е полугодие 2024 года, который состоится 26 июля 2024 
года в 11.00 ч.   по адресу: ул. Г.Потанина, строение 125/1.

№141

Əлеуметтік желі арқылы та-
быс табу 2020 жылдан бастау 
алды десек болады. Себебі, сол 
жылдары карантин уақытында 
көптеген адамдар жұмыссыз қал-
ды. Сол кезеңде, блогерлер, коуч, 
психологтар онлайн жұмыс істеуді 
бастады. Əлеуметтік желі арқылы 
жұмыс маман үшін де, тұтынушы  
үшін де  өте тиімді. Белгілі бір 
жерге бару талап етілмейді. Үй 
жағдайында отырып, өз жұмы-
сын жасап отыра алады. Интернет 
арқылы жұмыс жасаудың көпте-
ген пунктері бар. Мысалға алар 
болсақ, блогерлер. Блогер жарна-
ма жасау арқылы табыс табады. 
Жаңа бастау алған киім дүкен-
дерін, ойын-сауық орталықтарын, 
онлайн түрде жарнамалап береді. 
Сол арқылы нəпақа табады. 

Ғаламторда бос отырмай, пай-
дасыз дүниелерді қарағанша, он-

 Табыс табудың таптырмас мүмкіндігі
● ӨЗЕКТІ

Қазіргі таңда адамдар əлеуметтік желіні көп қолданады. Бірі бос уақыт өткізсе, енді бірі табыс 
табу көзіне айналдырған. Əлеуметтік желі арқылы табыс табу қазіргі заманның ең бір оңтайлы тұсы 
деп айтсам да болады. Ал, сіз интернет арқылы табыс табудың жолдарын білесіз бе? 

лайн режимде өз кəсібін ашқан 
дұрыс. Instagram желісі арқылы өз 
кəсібін жүргізуге болады. Онлайн 
дүкен ашуға, тəтті пісіріп сатуға, 
яғни, онлайн-саудамен айналы-
суға болады.

– Мен интернет арқылы жұмыс 
істеймін. Торт пісіріп, табыс таба-
мын. Онлайн жұмыс істеу мен үшін 
өте тиімді. Үйде отырып, уақытымды 
үнемдеймін. Əрине, басында əлеу-
меттік желі арқылы табыс табу оңай-
ға соқпады. Көптеген қорқыныштар 
болды. Аудитория жинау – ең қиы-
ны. Бірақ, уақыт өте, бəрі өз орнына 
келді. Бұл менің хоббиім еді. Нар 
тəуекел деп, өз кəсібімді бастап көр-
гім келді. Өзімнің қызығушылығым 
арқылы онлайн жұмыс жасауға тез 
үйреніп кеттім. Интернет арқылы 
табыс табу уақыт үнемдеуге таптыр-
мас мүмкіндік, əрі табыс тез түседі, 
– деді Томирис Егембердиева. 

Мамандардың айтуынша, 
желідегі оқырмандар саны көбей-
ген сайын, жарнамаға төленетін 
ақша құны да артады. Мəселен, 
еліміздегі ең рейтингі жоғары 
жұлдыздардың алдыңғы қатарын-
да тұрған əнші Ерке Есмахан па-
рақшасындағы бір посттан 3 мил-
лионға дейін табыс табатынын 
айтқан сұхбатында. Ал, продюсер 
Баян Мақсатқызының парақша-
сына жарнама беру үшін кемі 300 
мың теңге қажет дейді мамандар.

– Мен – психологпын. Яғни, 
онлайн түрде адамдармен кеңе-
семін. Instagram əлеуметтік желісі 
арқылы, тікелей эфирлерге кіріп, 
адамдардың сұрақтарына жауап 
беремін. Жалпы, табысты курс 
сату арқылы табамын. Яғни, 
адамдармен жеке платформаларда 
отырып, онлайн бейнежазбалар 
арқылы сөйлесемін. Сол арқылы 

өз табысымды табу үстіндемін. 
Бұл жұмыстың тиімді жақтары 
өте көп. Қатарынан екі жұмысты 
ұстап жүре аласың. Мысалы, бірі 
– осы онлайн табыс, енді бірі – өз 
жұмысым, – деді Света Сердали-
ева.

Əлеуметтік желі арқылы табыс 
табу – адам баласының уақытын 
үнемді пайдалануға таптырмас 
мүмкіндік. ХХІ ғасырды «ақпарат 
ғасыры» деп тектен-текке айтып 
жүрген жоқ. Ақпаратты иеленген 
адам қазір бəрін де иелене ала-
ды. Тіпті, ғаламтор – қазіргі таңда 
адамдардың жеке брендін алға қа-
рай дамытуға ықпал беретін негіз-
гі пиар көзі. Көптеген маман иесі 
онлайн жұмыс жасауға оң кенесін 
береді. Себебі, онлайн жұмыс 
арқылы аудитория кеңейіп, табыс 
көзі өседі. Интернет арқылы та-
быс табу үшін заман талабына сай 
жаңа жұмыстар пайда болды. Ол 
– коуч, таргет ісі, жарнама істері. 

– Интернет желісі арқылы 
таргет маманы ретінде қызмет-
тер ұсынамын. Таргет дегеніміз 
– белгілі бір үйірмелерді, оқу 
жүйелерін онлайн түрінде жар-
намалау. Үйде отырып, уақытым-
ды тиімді қолданып, жұмысым-
ды істеймін. Тек жарнамаламай, 
таргет курсын жүргіземін. Яғни, 
адамдарға таргет арқылы жұмыс 
істеуге көмектесемін. Солай та-
быс табамын. Жалпы интернет 
арқылы табыс табу адам баласы 
үшін ең тиімді жұмыс деп са-
наймын, – деді таргет маманы 
 Нұрсұлу Асхатқызы.

Диана ТІЛЕМІС,
Е.Бөкетов атындағы 

Хабарландыру
Қарағанды облысының тілдерді дамыту жөніндегі басқармасы 

2024 жылғы 19 шілдеде Нарманбет Орманбетұлының 165 жылдығы-
на орай «Аңыз дала – абыз дала» атты республикалық ғылыми-прак-
тикалық конференциясын өткізеді.           

Конференция жұмысына алаштанушы ғалымдар, зиялы қауым 
өкілдері, сондай-ақ еліміздің жоғары оқу орындарынан əдебиетта-
нушы ғалымдар мен тіл мамандары қатысады.  Конференция мақса-
ты – XIX ғасырдың аяғы мен XX ғасырдың басында қазақ даласының 
саяси, экономикалық жəне əлеуметтік өмірін сипаттаған Нарманбет 
Орманбетұлының мол мұрасы талқыланады. Конференция Нарман-
бет Орманбетұлының туған жері Ақтоғай ауданында өтеді.

Байланыс телефондары: 8/7212/51-38-00, 87014891939.
№140

Нəтижесінде  Қазақстан Рес-
публикасының Ұлттық Банкі 
белгілеген 68 093,00 мың теңге 
сомасында қайта қаржыландыру 
мөлшерлемесін ескере отырып, 
тұтынушы тарапына 59 469,87 
мың теңге залал анықталған. 
Осыған байланысты, Қарағанды 
өңірлік энергетикалық компания-

● ЭНЕРГЕТИКА

Тариф уақытша төмендетіледі
Қазақстан Республикасы Ұлттық экономика министрлігі Та-

биғи монополияларды реттеу комитетінің Қарағанды облысы 
бойынша департаменті «Қарағанды өңірлік энергетикалық ком-
пания» жауапкершілігі шектеулі серіктестігінің электр энергия-
сын жеткізу қызметі бойынша 2019-2022 жылдарға арналған қыз-
метіне жоспарлы тексеру жүргізді. 

Ерқанат КЕҢЕСБЕКҰЛЫ,
«Ortalyq Qazaqstan»

сына  тұтынушымен жұмыс басқар-
масы электр энергиясын жеткізу 
жөніндегі қызметтердің уақытша 
өтемдік тарифін бекітті. Мəселен, 
2024 жылғы 1 тамызынан бастап, 
2024 жылғы 31 желтоқсанға дейін 
қолданыстағы тарифтен 2,71%-ға 
төмендеумен қосымша құн са-
лығынсыз  1 кВт/сағ үшін 8,73 
теңге сомасы шамасында есепте-
леді. Ал, 2025 жылғы 1 қаңтардан 
бастап 2025 жылғы 1 тамызына 

дейін қолданыстағы тарифтен 
3,78%-ға төмендеумен қосымша 
құн салығынсыз 1 кВт/сағ үшін 
6,19 теңге мөлшерінде бекітіл-
ді. Төмендетілген тариф мерзімі 
2024 жылғы 1 тамызынан 2025 
жылғы 1 тамызына дейін қолда-
нылады.

Электр энергиясының та-
рифін төмендету – əділет қағи-
датын  қалпына келтіруге əр-
мен қарай тұтынушылардың 
мүддесін қорғауға бағытталған 
маңызды қадам. Бұл шешім 
мемлекеттің табиғи монополия-
лар қызметін қатаң бақылауға 
жəне ведомство жұмысындағы 
ашықтық пен жауапкершілікті 
қолдауға деген ұмтылысын ай-

ғақтай түседі. Осылайша, тарифті 
уақытша төмендету залалдың ор-
нын толтырып қана қоймай, өз қы-
зметінің тиімділігін арттыру жəне 
тұтынушылар сенімін нығайту 
үшін өзге де кəсіпорын атаулысын  
ынталандыруы тиіс болмақ.

алынған тауардың сапасы, не 
өлшемі талапқа келмей қалып 
жатады. Мұндайда өзіңізбен 
бірге түбіртек болса, ол тауар-
ды ауыстырып немесе ақшасын 
алуға болады. Бұл туралы облыс 
бойынша Мемлекеттік кірістер 
департаментінің түсіндіру жұ-
мыстары бөлімінің басшысы 
Бақытгүл Ботпаева былай дейді.

– Фискалды түбіртектер 
сатушы мен тұтынушы ара-
сындағы құқық межесі секілді. 
Егер түбіртек тұтынушы қо-
лында болса, онда алған тауар-
дың мерзімі, бағасы, сатушы-
ның аты-жөні көрсетіледі. Ол 
арқылы тұтынушы алынған та-
уарға қанағаттанбаған жағдай-
да, тауарды қайта қайтарып 
ақшасын талап етуге толық 
құқылы. Сонымен қатар, фис-

● РЕСМИ

Құқығыңды біл 
Қарағанды облысы бойынша Мемлекеттік кірістер де-

партаменті тұтынушыларға дүкеннен сауда жасағаннан кей-
ін міндетті түрде фискалды түбіртек талап етулерін сұрайды.

Жан АМАНТАЙ,
«Ortalyq Qazaqstan»  

калды түбіртек кəсіпкерлерді 
сатып алушылар тарапынан жа-
салған алаяқтық əрекеттерден де 
қорғай алады, – дейді.

Расында, Заң бойынша 
кəсiпкерлер тауарлар немесе 
қызметтер үшiн қолма-қол ақ-
шамен төлеу кезiнде фискалды 
түбіртектер беруге мiндеттi. 
Бақытгүл Ботпаева биыл еліміз-
де шағын жəне орта бизнесті 
тексеруге мораторий жария-
лау тоқтатылғанын тілге тиек 
ете отырып,  кəсіпкерлерді заң 
бұзбауға шақырды. Кəсiпкер-
лiк қызмет барысында ақаулы, 
тізімге тiркелмеген касса аппа-
раттарын пайдаланғаны үшiн  
ескерту түрiнде (Қазақстан Рес-
публикасы Əкiмшiлiк құқық 
бұзушылық туралы кодексiнiң 
284-бабы) жəне бiр жыл iшiнде 
қайталап бұзған жағдайда ақша-
лай айыппұл түрiнде əкiмшiлiк 
жауаптылық көзделетіндігін 
жеткізді. 

Ішкі істер министрлігінің 
мəліметінше, 2023 жылы ванда-
лизмнің  3000-нан астам жағдайы 
тіркелді. Соның ішінде, граффи-
ти, қоғамдық нысандардың жəне 
жеке мүліктің бұзылуы орын 
ал ды. Қазақстан қалаларында 
вандализмнің ең көп таралған 
түрлерінің бірі –  ғимараттар мен 
ескерткіштердің қабырғаларына 
граффити салу. 

Вандализм мемлекетке де, 
жеке адамдарға да айтарлықтай 
экономикалық зиян келтіреді. 
Зақымдалған мүлікті қалпына 
келтіру шығынды талап етеді. 
Қазақстанда вандализмнен жыл 
сайынғы шығын 500 миллион 
теңгеден асады.

Мемлекет басшысы Қа-
сым-Жомарт Тоқаев Ұлттық 
Құрылтай отырысында ванда-
лизм мəселесін қозғай келе, əлем 
елдеріндегі мысалдарды тілге 
тиек етті.

– Тағы бір кесел, бұл – ванда-
лизм. Өкінішке қарай, қоғамдық 
мүліктен бастап, мыңжылдық 

● МӘСЕЛЕ

Вандализм қоғамды алаңдатады
Вандализм – қоғам мен мəдени құндылықтарға үлкен зиян 

келтіретін қылмыс түрі. Соңғы кездері Қазақстанда қоғамдық 
орындар мен тарихи нысандардың бүлінуі жиілеп кетті. Бұл 
мəселе тек материалдық шығындармен шектелмей, əлеуметтік 
шиеленіс пен моральдық құндылықтарға да əсер етуде. Мем-
лекет пен қоғам бұл түйткілді қалай шешуде, қандай шаралар 
қолданылуда?

мəдени мұраларға дейін – бəрін 
жаппай бүлдіру кейінгі кезде 
əдетке айналған. Бурабайдағы 
Жұмбақтасты, Баянауылдағы 
Кемпіртасты қараңыздар. Ең жа-
уһар жерлеріміздің сұлулығы 
шимайдың астында қалып жа-
тыр. Үйдегі лифтіні, ауладағы 
ойын алаңын, көшедегі аялда-
маны қиратудың қандай қисыны 
бар?! Мұның бəрі – барып тұрған 
тəртіпсіздік, мəдениетсіздік.

Өркениетті елдің əрбір аза-
маты қоғам мүлкін өз мүлкіндей 
қорғауы керек. Дүние жүзінде, 
нақты айтқанда, Жапонияда, 
Оңтүстік Кореяда, Қытайда, Син-
гапурда жағымды мысалдар көп, 
осы елдер көпке үлгі болып отыр. 
Ал біз неге олардан кем болуымыз 
керек? –  деді Мемлекет басшысы.

Жастар арасында вандализм 
наразылықтың бір түрі немесе 
өзін-өзі растау тəсіліне айналып 
барады. Агрессия, стресс жəне 
қоғамға қарсы мінез-құлық си-
яқты жеке психологиялық мəсе-
лелер вандализмге əкеп соғады. 

Қарағандыда соңғы жылдары 
вандализм жағдайларының өсуі 
байқалады. Құқық қорғау орган-
дарының мəліметтеріне сүйен-
сек, 2023 жылы вандализмнің 
200-ден астам жағдайы тіркелді, 
бұл өткен жылмен салыстырған-
да 15%-ға өсті. 2024 жылдың 
бірінші жартыжылдығында мұн-
дай қылмыс тардың тұрақты өсуі 
орын алған. 

Бұл жағдайлардың шама-
мен 40%-ы 25 жасқа дейінгі 
жасөспірімдер мен жастарға қа-
тысты. Бұл жастар арасында про-
филактикалық жұмысты күшейту 
жəне азаматтық жауапкершілік 
деңгейін арттыру қажеттігін көр-
сетеді.

Бүгінгі таңда вандализммен 
күрес аясында жауапкершілікті 

Қарағанды облысы төтенше жағдайлар департаментінің мəліметін-
ше, барлығы 162 шара жоспарланған. Олардың қатарында өзен арна-
ларын санациялау, елдімекендерде қорғаныс біліктерін орнату жəне 
нығайту, автожолдарда су өткізу қабілетін арттыру, арықтарды қалпы-
на келтіру, тазарту, жөндеу жəне кеңейту, нөсер кəрізі мен коллектор-
лық-дренаждық жүйелер, гидротехникалық құрылыстарды жөндеу, ги-
дропосттар ашу жəне басқа да жұмыстар бар.

Аталған департаменттің баспасөз қызметі хабарлағандай, бүгінгі 
таңда 5,2 шақырымға жуық қорғаныс біліктері салынып, нығайтылған. 
Ал, автомобиль жолдарының үш учаскесінде су өткізу қабілеті кү-
шейтілді. Жалпы, жоспарланған 162 шараның 15 тармағы орындалды, 
қалған 99-ы іске асырылуда. 

Өз тілшімізден 

● ҚОҒАМДЫҚ ҚАУІПСІЗДІК

Алдын алу – тиімді 
Қарағанды облысында 2025 жылғы су тасқыны кезеңіне 

белсенді дайындық бүгіннен бастап жүріп жатыр. Инженер-
лік жұмыстардың арнайы жоспары əзірленді.

қатаңдату бойынша заң қабыл-
данды. Жаңа заңның екінші бөлі-
гі бойынша 200-ден 500 айлық 
есептік көрсеткішке дейін айып-
пұл немесе түзеу жұмыстары, 3 
жылға дейін бас бостандығынан 
шектеу қарастырылған.

Құқық қорғау органдарының, 
билік пен қоғамның бірлескен 
күш-жігерімен ғана вандализм 
деңгейі төмендеуі мүмкін. Бұл 
– Қазақстанның қоғамдық мүл-
кі мен мəдени мұрасын сақтауға 
мүмкіндік береді.

Назерке ҚУАНЫШ,
Е.Бөкетов атындағы 

Қарағанды зерттеу 
университеті

журналистика бөлімінің 
ІІ курс студенті

● Жарияланған мақала ав  тор ларының пікірлері ре    дакция көзқарасын біл дір мейді. 
● Жарнамалар мен хабар лан дырулардың маз  мұнына жарнама беруші жауап береді.
● Газетте жарияланған материал дарды сілтемесіз көшіріп басуға болмайды. 
● Материалдың жа риялану ақысы төленген   R

Есуден олимпиадалық резервтегі Темір-
тау спорт мектебінің тәрбиеленушілері, Қа-
рағанды облысының жоғары спорт шебер-
лігі мектебінің өкілдері 23 жасқа дейінгі 
жасөспірімдер мен жастар арасында  Ки-
рилл Табаев, Денис Кленин және Виктор 
Хамазин алдарына қара салмады. 

– Алдағы Олимпиада ойындарына 
біздің саңлақтар сақадай сай. Тек, дайын-
дықтарын бұдан да тиянақты пысықта-
са болғаны. Жалпы, бұл спорт түрінен 
бұрын-соңды жастар нәтиже көрсете ал-
майтын. Қарағандылықтардың қарқыны 
мен талабы үлкен үміт күттіреді, – дейді 
жеңімпаздардың бапкері Владимир Петров. 

Расында, жарыс барысында біздің ел-
дің спортшыларында асып-сасу байқал-

● ЧЕМПИОНАТ

Ескекшілер ерледі
Тайланд елінің Паттая қаласын-

да өткен байдарка мен каноэде есу-
ден Азия чемпионатында ел құрама-
сынан бөлек қарағандылықтар   жеті 
алтын, екі күміс және екі қола ме-
дальді еншілеп қайтты. Қоржын-
дағы қомақты олжада теміртаулық 
ескекшілердің үлесі басым.

Жан АМАНТАЙ,
«Ortalyq Qazaqstan»  

мады. Әрқайсы кәсібилік танытып, жарыс 
басталғалы өздерін салқынқанды ұстады 
десек, артық емес. Бұл жарысқа дайын-
дықтарының мығым екенін көрсете алды. 
Бұған барлық телекөрермен куә болды. Со-
нымен қатар, құрама сапында үздік атанған-

дар қатарында 18 жасқа дейінгі жеңімпаз-
дар Дмитрий Холмогоров, Ульяна Иванова 
және Вероника Трапезникова болды. 

Қорыта келе ел құрамасының қоржы-
нында барлығы 11 алтын, 7 күміс және 12 
қола медаль бар.

Қазылар алқасының құрамында Қа-
зақстан Жазушылар одағының мүше-
сі, ақын, жазушы Жұмабай Тәшенов 
бастаған бір топ зиялы қауым өкілдері бо-

– Ұлттық спорт түрлері  – ұлтымыздың 
тәрбие негізіндегі алтын діңгегі. Халқы-
мыз «Тәні саудың жаны сау» деп түсініп, 
қанымен, дәстүр-салтымен біте қайнасқан 
ұлттық спорт түрлерін бүгінгі ұрпағына 
мирас етті. «Kazakhmys Smelting» ЖШС 
ұлттық спорт түрі қазақ күресіне қолдау 
білдіріп, бүгін «Смэлтинг Барысы» жары-
сын ұйымдастырып отыр. Өзіміздің ұлттық 
спортымыздың қаншалықты бағалы, құн-
ды екендігін Балқашта паш етіп жатыр мыз. 

Сайысқа 56 елден 380 спортшы қаты-
сты. Қазақстан құрамасында жеті спорт-
шы, оның ішінде, екі қарағандылық өнер 
көрсетті.

Жарыстың алғашқы күні облыстың 
мүгедектер спорты мектебінің тәрбиеле-
нушісі Дастан Мұқашбеков F-36 класын-
да тұғырдың екінші сатысына көтерілді. 

● ҚАЗАҚ КҮРЕСІ

«Смэлтинг Барысы» анықталды
Биыл Балқашта тұңғыш рет «Смэлтинг Барысы» турнирі өтті. Аталмыш 

турнирге «Kazakhmys Smelting» ЖШС еңбек етіп жатқан 54 балуан қатысып, 
белбеу үшін белдесті. Спорттық шараның ашылуына «Kazakhmys Smelting» 
ЖШС бас директоры Жәнібек Байғабелов, «Баркер» кубогының иегері, Олим-
пиада чемпионы, Халықаралық дәрежедегі спорт шебері Серік Сәпиев, Балқаш 
қаласының әкімі Сапар Сатаев, «Горняк» спорт кешенінің директоры, грек-
рим, еркін және әйелдер күресі федерациясы президентінің орынбасары Эдгар 
Акопян, «Халық барысы» турнирінің күміс белбеу иегері, қазақ күресінен бір-
неше мәрте Қазақстан чемпионы Талғат Жиентаев қатысып, құттықтау сөзін 
жеткізді.

Нұрдос КӘРІМ,
«Ortalyq Qazaqstan»

Балуандарға жеңіс тілеймін, – деді Жәнібек 
Байғабелов.

Қонақтардың құттықтау сөзінен кейін 
Балқаштың бас имамы Нұрболат Қалдар-
беков балуандарға батасын берді. Әнұран 
шырқалып, бас төреші жарыстың негізгі 
ережелерімен таныстырды.

Дүбірлі додада балуандар мықтылығын 
танытып, сында аянып қалмады. Жарыстың 
нәтижесінде 80 келіге дейінгі сал мақ дәре-
жесінде  Жезқазған мыс зауытының балқыту 
цехының конвертершісі Абылай Туғанбай I 
орынды және белбеуді еншіледі. II  орынға 
Балқаш мыс зауытының шихта түсірушісі 

Бахтияр Өмірзақов, ІІІ орындарға Балқаш 
мыс зауытының мыс бал қыту цехының жұ-
мысшылары Мақсат Күлмағанбетов пен Ға-
зиз Мінапас тұрақтады. Бұдан кейін алып 
тұлғалы жігіттер 80 келіден жоғары келі 
салмақта іріктеліп шығып боз кілемде бел-
десті. Көрермендерді риза қылып қазақша 
іштен, сырттан шалып түсірудің әдістерін 
жетік меңгергендер шу дегеннен алға түсті. 
Түйе балуандар бәсекесінде балқаштықтар 
мықтылық танытты. Сөйтіп, бас бәйгеге 
тігілген ат пен белбеуді Балқаш мыс зауты-
ның мысты электролиздеу цехының балу-
аны Берік Амангелді иеленді.  ІІ орынды 
Жезқазған мыс зауытының балуаны Жасұлан 
Күлмағамбетов қанжығалады. III орын тұғы-
рынан Балқаш мыс зауытының балуаны 
Нұр сылан Мұсахан мен Жезқазған мыс за-
уытының балуаны Мақсат Махамбет көрінді.

Айта кетейік, «Kazakhmys Smelting» 
ЖШС ұйымдастыруымен ұлттық спорты-
мызды насихаттап, балуандарға жігер бер-
ген бәсеке жыл сайын өткізілетін дәстүрлі 
додаға айналмақ.
БАЛҚАШ

Сурет автордан

● БӘРЕКЕЛДІ!

Қарасазда қара үзді
Алматы облысы, Райымбек ауданы, Қарасаз ауылында Мұқағали Мақатаев 

оқуларының республикалық кезеңі өтті. Өнер һәм білім сайысына еліміздің 
түпкір-түпкірінен қалалық, облыстық кезеңдерінен үздік шыққан 51 оқушы 
қатысып, бақ сынасты. Кеншілер өлкесінің намысын 4 оқушы қорғап, лай-
ықты өнер көрсетті. 

Жәлел ШАЛҚАР,
«Ortalyq Qazaqstan»

лып, қатысушылардың өнерін бағалады. 
 Сайыс үш түрлі аталымда өрбіді. 

«Айтып өткен ақында арман бар ма?» 
аталымында қатысушылар Мұқаңның 
өлеңдерін жатқа оқыса, «Жыр эстафета-
сы» номинациясында мұзбалақ ақынның 
«Райымбек! Райымбек!», «Алтай-Аты-

рау», «Аққулар ұйықтағанда» поэмалары-
ның кез келген жерінен сұраса, мүдірмей 
оқуы тиіс болды. Ал, «Көкірегімде жыр 
сәулесі маздайды» аталымында қаты-
сушылар өз шығармашылығының әлеу-
етін аңғартты. 

Қарағанды қаласы, Әлихан Бөкейхан 
ауданындағы №61 жалпы білім беретін 
орта мектептің 9 сынып оқушысы Нұрға-
сыр Изат басқа қарсыластарынан оза ша-
уып, бас жүлдені иеленді және 100 мың 
теңге ақшалай сыйлыққа ие болды. Ал, 
аталған мектептің оқушысы Әлина На-
урызбаева Мұқағалидың поэмаларын 
мүдірмей оқып, жүлделі бірінші орынның 
биігінен көрінді және 70 мың теңгенің 
сертификатын иеленді.

 – Былтыр «Жыр эстафетасынан» 
бас жүлде алып едік. Биыл керісінше 
болды. Қуанып, толқып тұрмын. Нұрға-
сыр Мұқаңның 327 өлеңін жатқа біледі. 
Еш мүдірген жоқ. Нұрғасыр осымен ре-
спубликалық кезеңнен 11 рет, Әлина 5 
рет жүлде әкеліп отыр. Ал, бұл – менің 
қоржынымдағы республикалық деңгейде-
гі 41 жүлде. Сайыс өте жоғары деңгейде 
ұйымдастырылған. Құрбан айтпен тұспа-
тұс келген шара сәтімен өтті, – дейді 
ұлағатты ұстаз Дидар Төрекелдина.

Дидар Қарсыбекқызы бұған дейін 
де бірқатар озат оқушыларды тәрбие-
леп шығарған. Олар бүгінде ҰБТ-дан да 
жақсы нәтиже көрсетіп, қазір жоғары оқу 
орнында білім алуда. Атап айтсақ, Ділназ 
Мұрат ҰБТ-дан 126 балл жинап, әл-Фа-
раби атындағы Ұлттық университетке 
грантқа түссе, Жанар Жұмабекова 120 
балл алып, Н.Гумилев атындағы Еуразия 
Ұлттық университетіне грантқа түскен.

Жерлестерімізді кезекті жеңісімен құт-
тықтап, шығармашылық табыс тілейміз!

Сурет ұйымдастырушылардан

● ЖЕҢІЛ АТЛЕТИКА

Парижден – 
Парижге жолдама

Қарағандылық паралимпиадашылар Франция астанасында өткен сайыста 
Гран-при жүлдегері атанды. Руфат Хабибуллин алтын медаль, ал, Дастан Мұқаш-
беков күмісті қанжығаға байлады. 

Аяулым СОВЕТ,
«Ortalyq Qazaqstan»

Ол снарядты 14,20 шақырым қашықтыққа 
лақтырды.

Жеңіл атлетикадан Grand Prix Дү-
ниежүзілік сериясының екінші күні қа-
рағандылық Руфат Хабибуллин Ғ43/F64 
класындағы спортшылар арасында найза 
лақтыруда 46.35 ұпаймен үздік атанды. 
Осылайша Дастан Мұқашбеков 28 та-
мыз - 8 қыркүйек аралығында Парижде 
өтетін паралимпиада ойындарына жолда-
ма алды. 

иллюстрация бар. Бірінші кітапты анам 
дайындауға көмектесті, қалғандарын өзім 
жасап шықтым. Мәтіндерді өзім жаздым. 
Болашақта Қазақстанның әр саласы туралы 
осындай кітаптар жазғым келеді. Бірақ, ал-
дымен тарихты зерттеу керек, – дейді автор. 

«Тереңнен шыққан от» және «Қараған 
туралы аңыз» қазақ тіліне аударылды, 
«Олимпиадалық арманға апарар жол» кіта-
бын аудару жұмыстары жүргізілуде. Кітап-
тар, француз тіліне де аударылады. 

Туған өлке тарихын сүйетін жас жазушы 
осы жылдың тамызында Астана мен Па-
рижде кітаптардың тұсаукесерін өткізуді 
жоспарлап отыр. 

Француздар баланы кездесуге бекер 
шақырған жоқ. Биыл олар жазғы Олимпиада 
ойындарын өткізеді, ал, Платонның кітапта-
рының бірі осы үлкен жарысқа арналған.
ҚАРАҒАНДЫ

Он жастағы  жазушы 
10 жастағы қарағандылық Платон Нечаев «Те-

реңнен шыққан от», «Қараған туралы аңыз» және 
«Олимпиадалық арманға апарар жол» кітаптарына 
авторлық құқық алды. Абай атындағы Қарағанды 
балалар кітапханасында жас оқырмандарды кіта-
бымен таныстырды. Автордың шығармаларының 
сюжетіне Қарағанды, ерекше кейіпкерлер мен фан-
тастикалық элементтер арқау болған. 

Салтанат ІЛИЯШ,
«Ortalyq Qazaqstan»

Жас жазушының қаламынан зұлым рух-
тармен күресіп, достарымен бірге туған 
жерге деген шынайы әрі адал достық, сүй-
іспеншілік керемет игіліктер сыйлайтынын 
дәлелдеген кішкентай және батыл шопан 
– Аппақ туралы әңгімелер бар. Одан бөлек, 
кітапта сиқырлы ағаштар адамдарға қала са-
луға көмектеседі. Ал, барыстар мен протезі 
бар ақбөкен өздерінің олимпиадалық арма-
нына ұмтылады.

Платон өз шығармаларының иллюстраци-
яларын жасанды интеллект арқылы жасайды.

– Менің кітаптарым Аппақ Байжанов, 
қараған ағашы және Олимпиада ойында-
ры туралы. Олардың ішіндегі ең үлкені 
– «Олимпиадалық арманға апарар жол». 
Мұнда 60-тан астам бет және 50-ге жуық 

